
Советскэ Союзай Коммунистическэ партиин
Центральна Комитедтэ,

Советскэ Социалистическэ Республикануудай Союзай
Верховно Соведэй Президиумдэ,

Советскэ Социалистическэ Республикануудай Союзай
Министрнуудэй Соведтэ

Манай национальна агууехэ һайндэр — Украинска Советскэ Со- 
цналистическэ Республикын байгуулагдаһаар 40 жэлэй ойтой дашарам- 
дуулан, украин арадые халуунаар амаршалһанайнь түлөө, мүн манай 
һайндэртэ КПСС-эй Ц К тэй  Нэгэдэхи секретарь нүхэр Н. С. Хрущевые 
КПСС-эй Центральна Комитет, СССР-эй Верховно Соведэй Президиум 
болон СССР-эй Министрнуудэй Соведэй эльгээһэнэйнь түлэө Со­
ветскэ Союзай Коммунистическэ партиин Центральна Комитедтэ, Совет­
скэ Социалистическэ Республикануудай Союзай Верховно Соведэй 
Президиумдэ, Советскэ Социалистическэ Республикануудай Союзай 
Министрнуудэй Соведтэ Украинска Советскэ Социалистическэ Респуб­
ликын Верховно Соведэй ойн баярай сесси бухы украин арадай зүгһеө 
үнэн зүрхэнэй, гүнзэгы ехэ баясхалан хургэнэ. Энэ ушар хадаа 'украин 
арадта КПСС-эй Центральна Комитедэй, ССР Союзай Верховно Сове­
дэй болон Союзна Правительствын саг ургэлжэ ехэ анхарал хандуул- 
жа байдагыень үшөө дахин гэршэлэн харуулна гэжэ ороноймнай аж ал­
шад тоолоно.

Гансал Советскэ Союзай арадуудай бэшэ, харин дэлхэйн бухы 
оронуудай болон арадуудай түүхэтэ хуби заяанда эрид ехэ хубилалта 
хэһэн Агууехэ Октябриин социалистическэ революциин ашаар лэ эрхэ 
сүлөөтэй боложо, илалтануудые туйлаабди гэжэ украин арад хододоо 
һанажа ябадаг, мун хэзээшье мартахагуй байна.

Агууехэ Октябриин социалистическэ революци хүн түрэлтэнэй түү- 
хэдэ эгээн түрүүшынхеэ манай ороной ажалшадай хэтын үедэ бодожо 
ябаһан хүсэлые бэелүүлээ: хүн хүниие дарлаха мулжэхэеэ болёо, мүн 
социальна, национальна дарлалга усадхагдаа; коммунизмын агууехэ 
узэл суртал бэелүүлэгдэжэ байна.

Гадаадын болон дотоодын олон дайсадта эсэргүүгээр хэһэн энэ 
нангин тэмсэлдэ украин арад бухы арадуудтай, тубхын туруундэ, ходо­
доо манай унэн сэхэ аха, союзник, найдамтай хани байһан агууехэород 
арадтайтон нягта хани барисаатай болоһон, энэнь тэмсэлдэ хатуужаһан 
байна. Граждан дайнай, мун Эсэгэ ороноо хамгаалгын дайнай үедэ хэг- 
дэһэн хамтын тэмсэлдэ адхаһан шуһамнай манай таһаршагүй энэ хани 
барисаае батадхажа, нангин болгоо.

Олон зуун жэлэй туршада ород, белорус болон манай Эсэгэ ороной 
бусад арадуудтай хамта украин арад хаанта засагта, помещигуудтэ 
болон буржуазида эсэргүүсэн тэмсэжэ, Октябриин революциин замаар 
ород арадай хойноһоо эгээл түрүүлэн даган ябаа гэжэ украин арад 
омогорхоно. Шэн габьяата тэмсэлээрээ манай арад Агууехэ Октябриин 
■социалистическэ революциин илаха хэрэгтэ ёһотой ехэ хубитаяа 
оруулһан байна.

Худэлмэришэн анги эгээл үгытэй таряашадтай, Украинын бу­
хы ажалшадтай хамта Коммунистическэ партиин хутэлбэри доро Совет 
засаг тогтоожо, гадаадын болон дотоодын хархис этэгээдүудһээ, сагаан 
гвардиинхид болон Украинын 'буржуазна националистнуудһаа эрэлхэг 
зоригтойгоор, баатарлигаар тэрэнээ хамгаалжа шадаһан байна.

1917 оной декабриин 25-да Харьковта болоһон Соведүүдэй Бүхэук- 
раинын нэгэдэхи съезд Украиные Соведүүдэй Республика болобо гэжэ 
соносхоо һэн. Украин арад еерынгее түүхэдэ эгээл түрүүшынхеэ эрхэ 
сүлөөтэ, бэеэ даанхай гурэнтэй болоо бэлэй.

Пролетарска интернационализмын болон арадуудай хани барисаа­
най агууехэ үзэл бодолдо үнэн сэхэ, Коммунистическэ партидаа хизаар- 
лашагуй ехээр этигэдэг украин арад Советскэ Социалистическэ Респуб­
ликануудай Союзые, дэлхэй дээрэ эгээл туруушын худэлмэришэн, та- 
ряашанай союзна гурэниие байгуулха тухай революциин вождь Лени­
нэй агууехэ бодольге эгээл түрүүшүулээр хамта халуунаар дэмжэһэи 
байна. Манай түүхын хуудаһануудта Ленинэй хэлэһэн эгүүридэ мүнхз 

'ТТимэ^үгэнүүд алтан үзэгуүдээр бэшэгдэнхэй: «Великорусска болон Ук­
раинын пролетариадуудай хүсэеэ нэгэдүүлжэ, нэгэн хамта тэмсээл 
һаань, эрхэ сүлөөтэ Украина тогтожо шадаха, харин иигэжэ тэмсээгүй 
һаань, эрхэ сүлеөтэ Украина оройдоошье бии болохогуй байна».

Агууехэ Октябриин социалистическэ революциин илаһанай, Совет­
скэ Союзай Коммунистическэ партиин сэсэн мэргэнээр хүтэлбэрилһэнэй 
ашаар, ленинскэ национальна политикын, арадуудай хани барисаанай, 
холбоо харилсаанай, бэе бэедээ туһалалсахын политикын илан манда- 
һанай ашаар, манай хизаарлашагүй ехэ социалистическэ Эхэ ороной 
бухы арадуудай шэн габьяатайгаар ажаллаһанай, дайн байлдаануудта 
илалта туйлаһанай ашаар лэ украин арад эрхэ сүлэвтэй, бэеэ даанхай 
байдалтай болоо; нэгэн ниитэ Украин гурэндэ Украинын бүхы нютагуу- 
дые нэгэдуулхэ тухай хэтэ үеынгөө бодолые бэелүүлжэ аиадаа, экономи- 
коёо болон соёл культураяа асари ехэ хэмжээгээр х-угжеежэ шадаа гэ­
жэ национальна һаруул хүхюу һайндэрэй удэр ябажа гараһан замаа 
эрьен тойрон хйрахадаа, украин арад илангаяа тодоор, гүнзэгыгеер мэ- 
дэрэн ойлгоно.

Советскэ Союзай һүртэ ехэ илалта туйлайандань Советскэ Союзай 
бухы арадуудтай, социалистическэ лагериин бухы арадуудтай, дэлхэйн 
бүхы түрүү хүнүүдтэй хамта украин арадшье ехээр омогорхоно. Совет­
скэ Союз еерынгее үльгэр жэшээгээр эрхэ сулеетэй, аха дүүгэй хани ба­
рисаатай, зол жаргалтай болохо зам бухы хун түрэлтэндэ 3aajia, мүн эб 
найрамдалай, демократиин болон социализмын түлөе тэмсэхыень олон 
миллион хүнүүдые зоригжуулна.

Дүшэн жэлэй туршада украин арад совет засагай туг доро ажаһуу- 
жа, аж аллажа байна. 40 жэлэй туршада украин арад агууехэ Ленинэй, 
Коммунистическэ партиин зааһан замаар эрид шууд дабшана. Энэ тур­
ша соо Украина ехээр хүгжэнги индустриально-колхозно гүрэн, түрүү 
наука, культуратай республика болоо. Олон зуу, мянган шахтанууд, ха­
ра металлургиин, химиин, машина бүтээлгын заводууд, электростанци- 
нууд Украинада баригдаа, хүнгэн, эдеэ хоолой промышленность амжал­
татайгаар хүгжөөгдэнэ.

Колхозно таряашад ехэ амжалта туйлаа, хүдэө ажахын продукт- 
нууд жэл ерэхэ бури улам ехээр абтана, ургаса таряан дээшэлнэ, мал 
ажал амжалтатайгаар хүгжеегдэнэ, худее газарта соёл болбосорол 

улам дэлгэрнэ, колхозно таряашадай ажана байдал һайжарна.
Совет засагай жэлнүүдтэ удхаараа социалистическэ, түхэл маягаа- 

раа национальна украин арадай шэнэ культура байгуулагдажа һалба- 
раа. Советскэ Союзай наукын хэһэн агууехэ түүхэтэ илалтада Советскэ 
Украинын эрдэмтэдэй оруулһан хубитань нилээд ехэ.

Баатарлиг худэлмэришэн ангиин, алдарта колхозно таряашадай. 
интеллигенциин, манай сарюун һайхан залуушуулай, аж алш а бэрхэ со­
вет эхэнэрнуудэй шэн габьяата ажалынь, илагдашагүй Советскэ Ар- 
миин ажабайдал Украинын уранзохёолшодой болон искусствын ажал- 
ябуулагшадай зохёолнуудта унэншэмэ тодоор харуулагдана.

Манай арадай ажана тэниглэн байдалые эрид һайжаруулха, куль­
турна хэмжээень дээшэлуулхэ хэрэгтэ партимнай, тэрэнэй Ленинскэ 
Центральна Комитет саг үргэлжэ анхаралаа хандуулна. Үсэгэлдэрэйхи- 
дэ орходоо мүнөөдэр һайн байдалтай болонхойбди, тиихэдэ үглөөдэр 
мүнөөдэрэйхндэ орходоо бури һайханаар ажаһуудаг болохобди гэжэ 
манай ороной ажалшад харанашье, мэдэнэшье.

Советскэ Союзай бухы арадуудай аха дүүгэй ёһоор саг ургэлжэ 
туһалһанай ашаар, Коммунистическэ партиин, КПСС-эй Центральна 
Комитедэй, Союзна Правительствын эсэгын ёһоной оролдолго гаргажа 
байһанай ашаар лэ украин арад экономикоёо, соёл культураяа шууд 
ехээр хүгжөөжэ шадаа.

Партиин XX съездын абаһан түүхэтэ шиидхэбэринуүдээр, манай 
ороной саашадаа хүгжэхэ холын хараата түсэбүүдээр зоригжоһон Со­
ветскэ Украина ахадүү турэл республикануудайнгаа булэдэ байгуулагда- 
һаар табадахи арбан жэлэйнгээ богоһо алхахадаа, зохёон байгуулха 
барагдашагуй ехэ эршэ хүсэнэйнгөө түлэг дундаа һалбаран гаража бай- 
һыень мэдэрэн, ерээдуй байдал тээшээ эрэлхэгээр, этигэнгеэр харана. 
Агууехэ Октябриин социалистическэ революциин 40 жэлэй ойдо зорюу- 
лагдаһан Советскэ Социалистическэ Республикануудай Союзай Верхов­
но Соведэй ойн баярай сессиин документнуудтэ манай ороной саашадаа 
хүгжэхэ асари ехэ хараа шугам тодорхойлогдоо.

Империалистическэ оронуудай, тубхын туруундэ США-гэй заса- 
гаархид сэрэгэй булэглэлнуудые болон сэрэгэй группировконуудые бай- 
гуулна, буу зэбсэгээр занана гэжэ Советскэ Союзай арадууд мэдэдэг. 
Гэбэшье, түгэс хүсэндөө найданги совет арад эрид шангаар иигэжэ мэ- 
дуулнэ: Гооподанар, дэмы бу зобогты! Социалистическэ оронуудай ху- 
сэн тугэс лагерь бидэнтэй нэгэн ха юм. Мун дайн байлдаае хүсэдэггүй, 
танай орондо һуудаг арадууд, бухы дарлагда'һан, доромжологдоһон 
арадууд, дэлхэйн бухы ажалша хун турэлтэн бидэниие талархан дэм­
жэнэ. Октябриин агууехэ туйлалтануудта гараа хурэхее 'һанаһан дайсан 
бухэндэ хатуу харюу үгэжэ шадаха хүсэнуүд манай талада.

Арадаймнай ухаан бодолынь, һэшхэлынь ба зурхэниинь болохо, 
олониитын туухэтэ революционно бухы дуй дүршэлые бэедээ шэнгээжэ 
абаһан, арад зоноймнай хизаарлашагуй ехээр этигэдэг болоһон, мүн 
арад зондомнай урагшаа дабшаха һаруул һайхан зам зааж а угэдэг ту­
рэл Коммунистическэ партидаа эдэ түүхэтэ үдэрнүүдтэ украин арад 
баяр баясхалангайнгаа һайхан үгэнүүдые хандуулна.

Партиимнай бухы хусэ шадалаа дууһыень зорюулжа байһан агуу­
ехэ хэрэгтэ,-— коммунизмын хэрэгтэ Коммунистическэ партиин болон 
Ленинскэ ЦК-гэй хутэлбэри доро алба хэхэһээ ехэ нэрэ хүндэ украин 
арадта угы юм. Коммунистическэ партиин политикые украин арад 
еерынгее политика шэнгеэр һанажа, тэрэниие бодото дээрэнь. бэелуул- 
хын түлөө хүсэ шадалаа гамнангүйгөер тэмсэнэ. Арад парти хоёрнай хэ- 
зээ хэзээнэйхиһээ нягтаар нэгэдэнхэй.

КПСС-эй Центральна Комитедэй, СССР-эй Верховно Соведэй Пре­
зидиумэй, СССР-эй Министрнүүдэй Соведэй эльгээһэн амаршалгые 
унэн зүрхэнһэө баярлан абаха зуураа УССР-эй Верховно Соведэй ойн 
баярай сесси бухы украин арадай зүгһөе Парти, Правительствояа нигэ- 
жэ найдуулна: эрхэ сүлөөтэй, жаргалта һайхан байдалтай украин арад 
алдарта КПСС-эй дайшалхы отряд болохо Украинын Коммунистическэ 
партиин хутэлбэри доро саашадаашье коммунизмын бүгэдые илагша 
тугта хэлбэришэгуй унэн сэхэ байха, манай ороной ахадүү арадуудтай 
таһаршагуй нягта хани барисаатай байха, худэлмэришэн ангиин болон 
таряашадай холбоо барисаае бэхижуулхэ, социалистическэ гурэнэйнпэе 
экономическа хүсэ шадалые, бэеэ хамгаалха һур хүсыень бэхижүулхэ. 
Советскэ Союзай Коммунистическэ партиие, тэрэнэй Центральна Ко- 
митедые тойрон бури .нягтаар жагсахз. Коммунизмын илахын түлөө 
тэмсэлдэ хусэ шадалаа, эршэ зоригоо гамнахагуй.

Агууехэ Советскэ Союзай таһаршагүй хубинь — Советскэ Украина 
мандажа, һалбаран хугжэхэ болтогой!

Советскэ Социалистическэ Республикануудай түгэс хүсэтэ, илагда- 
шагүй Союз мандажа, бүри бэхижэхэ болтогой!

Манай Эхэ ороной эрхэ сулеетэ, бэеэ даанхай байдалай эрхэ нухэ- 
сэл — социалистическэ Эсэгэ ороной арадуудай таһаршагүй хани бари­
саан улам бэхижэжэ мандат!

Советскэ арадай туухэтэ ехэ илалтануудые эмхидхэн зоригжуулагша 
турэл Коммунистическэ партида алдар соло!

Советскэ Союзай Коммунистическэ партиин Ленинскэ Центральна 
Комитедтэ алдар соло!"

Советскэ правительствода алдар соло!
Ленинэй бүгэдые илагша туг доро урагшаа — коммунизмын шэнэ 

илалтанууд тээшэ дабшая!
УКРАИНСКА СОВЕТСКЭ СОЦИАЛИСТИЧЕСКЭ РЕСП УБЛИ КЫ Н

40 Ж ЭЛЭЙ ОЙДО ЗОРЮУЛАГДАҺАН УКРАИНСКА ССР-эй 
ВЕРХОВНО СОВЕДЭЙ ОЙН БАЯРАЙ СЕССИ ДЭЭРЭ 1957 ОНОЙ 

Д ЕКА БРИ И Н  24-дэ БАТАЛАН АБТАБА.

С о в е т  арадуудай а х а  дүү булэдэ
КИЕВ, декабриин 25. (ТАСС). 

Советскэ Украинын байгуулагда- 
һаар 40 жэлэй ойе украин арад хү- 
хюу баяртайгаар тэмдэглэжэ бай­
на. Мун энэ ехэ 'һайндэрые бухы со­
вет хүнүүд, арадай демократиин 
оронуудай ажалшад, бухы дэлхэй 
дээрэхи манай нухэд тэмдэглэлсэ- 
нэ. Республикын город, тосхонууд 
гоё һайханаар шэмэглэгдэнхэй. 
Украцнын туб хото—орденто Киев 
декабриин 25-да илангаяа Найха- 
наар, hyp жабхалантаар харагдаа. 
Городой гол уйлсэ болохо, уни саг- 
haa хойшо сэрэгэй парадуудай, 
арад зоной жагсаалай, сэнгэлгын 
болодог газар—Крещатик уран 
һайханаар шэмэглэгдэнхэй.

Углеенэй 10 час. КПСС-эй Цент­
ральна Комитедэй Нэгэдэхи сек­
ретарь нухэр Н. С. Хрущев, Украи­
нын КП-гэй ЦК-гэй нэгэдэхи секре­
тарь нүхэр А. И. Кириченко, 
КПСС-эй ЦК-гэй Президиумэй гэ- 
шүүндэ кандидат, Украинска ССР- 
эй Верховно Соведэй Президиумэй 
туруулэгшэ нухэр Д. С. Коротчен­
ко, Украинын КП-гэй ЦК-гэй пре­
зидиумэй гэшууд болон гэшүүндэ 
кандидадууд, мун һайнлэртэ ерэһэн 
республика, городуудай делегаци- 
нуудые толгойлогшод правитель­
ственна трибуна өөдэ гарана. 
Ажалшад тэдэниие халуунаар уг- 
таа.

Украинын т уб хотодо сэрэгэй парад, ажалшадай 
түлөөлэгшэдэй демонстраци болобо

Уданшьегүй Шевченкын бульва- 
рай зүгһеө нээмэл машина гаража, 
тэрээн дээрэ ябаһан Киевскэ сэрэ­
гэй округой командалагша, Совет­
скэ Союзай Маршал В. И. Чуйков 
сэрэгуудэй урдуурнь ябажа, ук­
раин арадай национальна агуу­
ехэ һайндэрээр—Украинада совет 
засагай тогтоһоор 40 жэлэй ойтой 
дашарамдуулан сэрэгшэдые амар- 
шална.

Бухы сэрэгшэдые ябажа амар- 
шал'Ьанайнгаа (һүүлээр, Советскэ 
Союзай Маршал В. И. Чуйков пра­
вительственна трибуна дээрэ гара­
жа, сэрэгшэдтэ, советскэ Украинын 
ажалшадта болон һайндэртэ ерэ- 
һэн айлшадта хандан угэ хэлэбэ.

Советскэ Украинын национальна 
һайндэр — республикын алдарта 
40 жэлэй ойтой дашарамдуу­
лан, маршал В. И. Чуйков Украи­
нын КП-гэй ЦК-гэй, УССР-эй Вер­
ховно Соведэй Президиумэй, 
УССР-эй Министрнуудэй Соведэй 
зугһөө ажалшадые амаршална.

Тиигээд артиллерийскэ салют 
нэержэ, Советскэ Союзай болон Ук­
раинска ССР-эй гимннүүдэй һүртэ 
аялгануудтай ниилэн соностоно.

Удаань парад эхилбэ. Киевэй сэ­
рэгэй училищинуудта һурагшад, 
Суворовско училищиин хүбүүд хой- 
но хойноһоо һубарилдан, нэгэн жэг- 
дээр алхалалдан унгэрнэ. Советскэ 
конструкторнуудай, инженернүү- 
дэй, худэлмэришэдэй уран гараар 
бутээгдэһэн миномёдууд, элдэб 
системын ба калибрын пушка, гау- 
бицанууд Крещатик дээгуур ябажа 

|гараа.
Сэрэгэй парадые тугэсхэн, сэрэ­

гэй суглуулагдамал ехэ оркестр 
һүртэ аялгануудые зэдэлүулэн яба­
жа үнгэрбэ. Тиигээд Киевэй аж ал­
шадай түлөөлэгшэдэй һайндэрэй 
демонстраци эхилнэ.

Киевэй оло мянган хүн зон пра­
вительственна трибунын урдуур га- 
рахадаа. КПСС-эй Ленинскэ Цент­
ральна Комитедые халуунаар амар­
шална. Нугаршагуй хатуу зориг тү- 
руулдэг революционно дуунууд ко- 
лонно дээгүүр зэдэлнэ.

Эсэгэ ороноо хамгаалгын Агуу­
ехэ дайнда хабаадаһан баатар 
партизануудай түлэөлэгшэд унгэр­
нэ. Партизануудай эрэлхэг зориг­
той командирнууд, хоёр дахин Со­

ветскэ Союзай Герой болоһон С. А. 
Ковпак, А. Ф. Федоров, мун Совет­
скэ Союзай Геройнууд М. И. Нау­
мов, А. Н. Сабуров гэгшэд парти­
зануудай колоннын урдань ябана.

Демонстрацида хабаадаһан эгээл 
залуу хүнүүд— пионерн\гуд, аха- 
лагша классуудай һурагшад, ком­
сомолшууд, хухюу баяртай залуу- 
шуул Крещатик руу ерэнэ. Тэндэ- 
һээ хэдэн хуугэд илгаржа, трибуна 
дээрэ гараад, нухэр Н. С. Хрущев- 
то, Советскэ Украинын парти, пра­
вительствын хутэлбэрилзгшэдтэ 
болон хундэтэ айлшадта а сэсэгүү- 
дые барюулна.

Улаан тугуудые, уряа лозунгнуу- 
дые ундэр дээрэ үргэһэн ажалшад 
та-һалгаряагүйгөөр хойно хойноһоо 
унгэржэл байна. Украин арадай ур- 
данһаа хойшо үмдэдэг байһан гоё 
һайхан хубсаһануудые үмдэнхэй 
хунууд харагдана.

Республикын 40 жэлэй ойдо зо- 
рюулатдаһан Украинын туб хотын 
ажалшадай демонстраци мартаг- 
дашагүй һайханаар үнгэрөө. Энэ 
демонстраци Коммунистическэ пар­
ти болон совет арадай таһаршагүй 
нэгэдэнги байһые, олоиациональна 
Советскэ Союзай арадуудай аха 
дуугэй хани барисаатай байһые эли 
тодоор харуулһан байна.

БҮХ Ы  ОРОНУ У ДАЙ  П Р О Л Е Т А Р И НАР. НЭГЭДЭГТҺ1

Зхурят-МонгоАой

ҮНЭН
КП СС-эй Бурят-М онголой обкомой, БМ АССР-эй Верховно  

Соведэй, КП СС-эй Улан-Удын горкомой орган.

•РЕСПУБЛИКЫН ХҮДВЙ АЖАХЫН' 
ш г а ш ш й  ЬУРАГШАД БОЛОН БАГШАНАРТА

Шамам ү ү с х э л ы е  дэтжя»1т1
Хориин аймагай «Улаан Одон» колхозой хонишод 1958 ондо 

100 эхэ хонин буриһөө 150 хурьга абажа, бурин бүтэнөөр тулжуул- 
хэ гэжэ шиидээд, р |спубликынгаа бухы хонишодто, хурьгашадта, 
техник-үрэжүүлэгшэдтэ, зооветеринарпа мэргэжэлтэдтэ хандабл. 
Манай республикын колхознигууд, МТС-ууд болон совхозуудай ху- 
дэлмэрилэгшэд энэ хандалгыень һайшаан дэмжэжэ байна.

Бидэнэр, Бурят-Монголой хүдеө ажахын техникум.эй зоотех- 
ническэ, ветеринарна отделенинүүдэй һурагшад болон багшанар 
энэ һайн һайхан зорилгые колхоз, совхозуудай амжалтатайгаар 
бэелүүлхэ хэрэгтэ бодото аж алаараа  туһа хургэхэ гэжэ шиидэбэ- 
бди.

Январь һарада фермэ, отаранууд дээгуур хонид олоороо хурь- 
галхань, мун эхэ хонидые искусственна аргаар үрэжүүлхэ тон ха- 
рюусалгатай худэлмэри эхилхэнь. Энээнкие хараадаа абаад, 120 
хүнһөө бүридэһэн һуралсала)! 4 группын һурагшад, багшанарайн- 
гаа хутэлбэри доро ябажа, Курумканай аймагай колхозуудта, мүн 
Сэлэнгын совхоздо гаража, нэгэ һарын туршада хурьгашад, техник- 
үрэжуүлэгшэд боложо ажаллахамнай.

Хурьгадые абажа, зүбөэр тулжуулхэ аж алда сэхэ хабаадаха- 
даа гансашье хонин ажалые саашадань хугжеехэ хэрэгтэ туһа нэ- 
мэри хургэхэ бэшэ, мун саашадаа хүдөө ажахын мэргэжэлтэдтэ 
хэрэгтэй ажалай шухала дуй дуршэл оложо абаха байнабди. һ а-  
ра соо хүдэлжэ ерээд, саашадаа усэд шангаар оролдожо һура- 
хабди.

Бурят-Монголой зооветеринарпа институдай студеитнэр болон 
багшанарые, Бурят-Монголой Совпартийна һургуулиин, Кяхтын 
хүдеө ажахын техникумэй болон республикын худое ажахын бу­
сад һургуулинуудай һурагшад, багшанарые манай жэшээгээр ху­
дев гаража, эртын хурьгадые абаха хэрэгтэ колхозууд болон сов- 
хозуудта бодото туһаламжа хургэхые уряалнабди.

Энэ бэшэг техникумэй һурагшадай болон багшанарай хамтыи 
суглаан дээрэ зубшэн хэлсэгдээ.

А. Амагалонова, Д. Очиров, М. Шнреторова, О. Татуйко—
техникумэй һурагшад;

М. Алексеев, П. Суворов, В. Акулова— багшанар;
М. Гершевич, техникумэй директор;
А. Стрижова, партийна эхин организациин секретарь;
Н. Дашиев, ВЛКСМ-эй комитедэй секретарь;
М. Цыренов, профкомой туруулэгшэ;

ЗУРАГ ДЭЭРЭ: хонидой хурьгалха уедэ колхоздо ошожо туһалха үүсхэл 
гаргаһан Бурят-Монголой хүдөө ажахын техникумэй бүлэт студентнэр.

А. Мантаевай фото.

М я х а ,  ко л б а с а г а й  з ү й л н ү ү д ы е ,  м алай  т о һ о  болон 
м а ш и н д а г д а а г ү й  һүнэй п р о д у к ц и н у у д ы е  

19 57  о н д о  ү й л з д б з р и л э н  абаха түсзбзй  б о л зо р һ о о  
у р и д  д ү ү р г э г д з һ з н  ту х а й

СССР-эй Министрнуудэй Соведэй дэргэдэхи Центральна 
Статистическэ Управлениин мэдээсэл

Мяханай болон һүнэй промыш­
ленностиин предприятинуудай ху- 
дэлмэрилэгшэд КПСС-эй XX съез- 
дын шиидхэбэриие бэелүүлэн, эдеэ 
хоолой ,продуктнуудые ехээр абадаг 
болохо хэрэгтэ шэнэ амжалтануу- 
дь;е туйлаа. Мяха, колбасагай 
зүйлнүүдые, малай тоһо болон ма- 
шиндагдаагүй һүцэй продукциие 
1957 ондо үилэдбэрилэн абаха тусэб 
болзорһоо урид дүүргэгдээ.

1957 оной декабриин 15-най мэ- 
дээгээр 1956 оной энэ уеынхидэ ор­
ходоо мяхан—400 мянган тонно ша­
хуу, колбасагай зүйлнүүд— 100 мян­
ган тонно, малай тоһон—SO мянган 
тонно шахуу, машиндагдаагүй һү-

нэй продуктнууд— 1 миллион тонно 
ехээр абтаһан байна.

Мал ажал хугжеелгэдэ амжалта 
туйлагдаһанай, мун Ну болон мал 
гүрэндэ тушааха, худалдаха жэлэй 
тусэбэй бёлзорһоонь урид дүүргэг- 
дэһэнэй ашаар лэ мяха болон һүнэй 
продуктнуудые нилээд ехээр абаха 
арга боломжо олдоо.

Мяха болон һүнэй промышлен­
ностиин предприятинуудай хүдэл- 
мэрилэгшэд жэлэй эсэс хурэтэр 
үлэһэн саг соо нилээд ехэ хэмжээ- 
нэй мяха, колбасагай зүйлнүүдые, 
малай тоһо болон машиндагдаагуй 
һүнэй продукцинуудые нэмэжэ уй- 
лэдбэрилэн гаргаха байна.

СССР-эй Министрнуудэй Соведэй дэргэдэхи 
Центральна Статистическэ Управлени.

РСФСР-эй хүдөө ажахын хүдэлмэрилэгшэд 
мяха гүрэндэ тушааха, худалдаха 

түсэбөө дүүргэбэ
КПСС-эй XX съездын туухэтэ 

шиидхзбэринуудые бодото дээрэнь 
бэелүүлэн, РСФСР-эй худее аж а­
хын худэлмэ.рилэгшэд мал ажалай 
продуктнуудые улам ехээр абажа, 
гурэндэ тушааха хэрэгтэ шэнэ ехэ 
амжалта туйлаба. Гурэндэ мяха 
тушааха, худалдаха гурэнэй түсэб 
байгша оной декабриин 20-до 
болзорһоо урид дүүргэгдээ. 2531,8 
мянган тонно мяхан гүрэндэ тушааг- 
даһан, худалдагдаһан байна. Нё- 
дондо жэлэй энэ уеынхидэ орходоо 
243,3 мянган тонноор ехэ мяхан 
гурэндэ тушаагдаба.

Мяха гурэндэ тушаалга, худал- 
далга ургэлжэлһеер.

Росеийска Федерациин колхозни­
гууд, МТС болон совхозуудай хү- 
дэлмэрилэгшэд, худее ажахын мэр- 
гэжэлтэд малаа һайнаар ондо 
оруулха, гээлтэ хоролтогуйгеер 
тул абаха, мал ажалай ашаг шэ- 
мые дээшэлуулхэ, мун хабарай 
тарилгада колхоз. МТС болон сов- 
хозуудые тон һайнаар бэлэдхэхэ 
хэрэгтэ гол анхаралаа мүнөө хан- 
дуулжа байна.

(ТАСС).

Колхозоймнай 24
мянга шахууадуу 

мал 67 ондоо газар­
та үбэлжэжэ байна, Тиин олонхи 
колхознигууднай гүүртэ, отаранууд­
та эльгээгдэжэ, тон ехэ харюусалга- 
тай даалгабари абаад, малаа тобир 
тарганаар, гарзагүйгөөр ондо 
оруулха, үбэлдөө һү ехээр һааха, 
шэнэ түлнүүдээ эмхитэйгээр абаха 
зорилготой, эсэшэ сусашагүйгөер 
ажалла'жа байнхай.

1957 ондо малай тоо толгой оло- 
шоруулха, һү һааха, нооһо, мяха 
абаха түсэб үлүүлэн дүүргэгдээ. 
Энэ амжалтаяа ерэхэ жэл бүри 
арьбадхахын тулада манай партий­
на организаци бухы хүсэеэ элсүүл- 
жэ, олон хэмжээ-ябуулгануудые 
дуургэжэ байна. Мүнөө мал ажал ' 
дээрэ 46 коммунист, 50 гаран ком- 
сомолшууд худэлмэрилнэ. Тэдэнэр 
үбэлэй сагта адуу мал харууһалга, 
эдеэлүүлгэеэ һайжаруулжа, ян- 
варьда болохйёо байгаа областной 
пяртконференциие угтахые оролдон 
аж аллажа байна. Бригада, фермэ- 
нүүдэй дэргэдэ 4 партийна группа 
эмхидхэгдээ, комсомолшууд болон 
залуушуулай гүүртэ, отаранууд бии 
болгогдоо.

Фэрмэ, бригадануудай дэргэдэхи 
партийна группанууд малшадай 
дундахи бүхы эмхидхэлэй болон 
ниитэ-политическэ , худэлмэриие 
толгойлон ябуулна. Мүнөө тэндэ 2G 
агитатор хеорэлдөөнүүдые хододоо 
үнгэргэнэ. Тэдэнэр мүн-эө малша- 
дые СССР-эй Верховно Соведэй 
сессиин материалнуудтай, комму­
нистическэ, хүдэлмэришзнэй парти- 
нуудай түлөөлэгшэдэй Зүблеенүү- 
дэй дүнгүүдтэй танилсуулна.

Хүдеегэй культурын гуламта- 
нууд—культбаза болон улаан бу- 
лаягуудай худэлмэриие Ьайжа-

ПАРТВРГАНИЗАЦИИМНАЙ ШУГАЛА ЗОРИЛГО
руулхын тулада партийна органи­
заци бага бэшэ худэлмэри ябуул- 
на. Мүнөө Боро-гол, Жаргаланта, 
Хара УЬан гэжэ нютагуудта 3 
культбаза эмхидхэгдэнхэй. Тэдэнэй 
байшангуудынь һайнаар за'Ьаба- 
рилагдажа, олон шэнэ тухеэрэлгэ- 
нүүд абтаа. Мүн 5 газарта улаан 
булан бии. Культбазануудай болон 
улаан булангуудай хүдэлмэри эр- 
хилхыень партийна бюро комму- 
нистнууд болон комсомолшуудые 
томилоо. Мунее тэдэ культурын 
гуламтануудай хүдэлмэри нилээд 
һайжаржа, ниитэ-политическэ, 
культурно-гэгээрэлэй хүдэлмэриин 
центр болобо. Культбазануудай 
худэлмэри саашадань бүри Ьайжа- 
руулха зорилгоор партийна бюро 
конкурс соносхожо, 300 түхэриг 
мүнгэн шан тогтооһон байна.

Үнгэрэгшэ март hapa'haa хойшо 
колхоздомнай «Баянгол» гэжэ бар- 
ламал газетэ гарадаг болонхой. 
Колхозойнгоо культурна фондын 
мунгэн зеореэр культбазанууд бо­
лон улаан булангуудта 140 хэЬэг 

i газетэ, журнал захижа абанабди. 
Мүн 170 гаран малшад өөһэдөе га­
зетэ, журнал захина.

Малшадай культурна эрилтые 
Ьайнаар хангаха хэрэгтэ Баянго- 
лой Культурын байшан, хүдөөгэй 
клуб һайн туһаламжа үзүүлдэг бо­
лоо. Тэдэ эмхи зургаануудай хүдэл- 
мэрилэгшэд партийна организа­
циин даалгабаряар малшадта не­
дели бухэндэ кино, һара бүхэндэ 
концерт харуулна, Ьонирхолтой 

лекци, хеерэлдеонуудые эмхидхэ- 
нэ.Мүн фермэ, бригаданууд дээгүүр 
показателиин доска, «Дайшалхы 
хуудаЬан», «Модни» гаргаха худэл­
мэридэ туЬалалсана.

Мал ажал дээрэ хүдэлмэрилжэ 
байЬан коммунистнууд болон ком- 
сомолшуудай еөһэдөө жэшээтэ 
Ьайнаар ажаллаһанай, ниитэ-поли­
тическэ хүдэлмэреэ ажабайдалтай 
нягта холбоотойгоор ябуулЬанай 
ашаар олонхи түүртэ, отаранууд 
убэлжэлгэеэ эмхитэйгээр үнгэргэжэ 
байна. Коммунистнууд Р. Будае- 
вай, С. Бубеевэй, Л. Гармаевай, 
Д. Очировай дааж а байЬан фермэ, 
бригаданууд малаа тарганаар ондо 
оруулхын, үбэлдее !һү ехээр Ьаахын 
тулее тэмсэжэ байна. Коммунистка 
Н. Пирмаевагай хүтэлбэрилдэг 
комсомолшууд-залуушуулай пле­
менной гүүртэ мүнөө намарайхиһаа 
дутуугүй һү һааж а байна. Энэ мэ- 
тын жэшээнүүд манай колхоздо 
олон.

Партийна организацимнай мал­
шадай байра байдалые 'һайжаруул- 
ха асуудалда онсо анхарал хан- 
дуулна. 1957 ондо колхознай малай 
байха олон байрануудые бариха- 
Ьаа гадна, малшадай байха 17 шэ­
нэ гэр, эхин һургуулиин 1 байшан, 
2 бани бариба. Малшадай байдаг 
30 гаран гэр радиотой болонхой. 
Колхознай мунее малшадые урма- 
шуулха гуримые наринаар сахина. 
Малшаднай нэмэлтэ түлбэри, мүн 
мүнгэн аванс Ьара бури абадаг.

Ажахымнай э,нэ жэл үнгэржэ, 
1958 он гарахань. Тиин манай пар­
тийна организаци шэнэ жэлдэ ма­
лаа улам олон болгохо, ' тэдэнэй 
ашаг шэмые дээшэлүүлхын түлөө 
бүри эршэтэйгээр тэмсэхэ байна.

С. Санжиев, Баргажанай 
аймагай Карл Марксын 

нэрэмжэтэ колхозой партийна 
организациин секретарь.

Советскэ профсоюзуудай саашанхи 
ажал-ябуулгын дайшалхы программа

Ажалай дэбжзлтэ 
үүсхэбэ

КПСС-эй ЦК-гэй декабрьска Пле­
нумэй боложо байха үёдэ манай 
МТС-эй механизаторнууд бури 
эдэбхитэйгээр хүдэлмэрилэн, ам- 
жалтануудаа арьбадхаа.

Жэшээлбэл, Потых Карымовай, 
Василий Лалёновой хутэлбэрилдэг 
тракторна бригаданууд хүдө0 аж а­
хын машина заһабарилха 4-дэхи 
кварталайнгаа түсэбые үлүүлэн 
дүургэбэ. Тэрэшэлэн комбайнер Се­
мёнов өерынгөө даадаг комбайные 
һайнаар заһабарилжа дүүргээд, 
колхоздо хамЬалсахаяа ошонхой.

Тэрээнһээ гадна, МТС-эй механи­
заторнууд Кировэй нэрэмжэтэ кол­
хозой шэнээр баригдаЬан типовой 
дал соо 480 метр утатай дуүжэн 
харгы тодхоод, ашаглалгада оруу­
лаа. Механизаторнуудай дунда эм- 
хидхэгдэһэн социалистическэ мүры- 
сеөн энэ хэрэгтэ ехэ туһатай байгаа.

Партийна, профсоюзна эхин орга- 
низацинууд мүрысөө далайса ехэ- 
тэйгээр ябуулхын тула түрүүшүү- 
лые урмашуулха хэмжээ абадаг.

Гэбэшье, профсоюзна худэлмэри-. 
дэ горьтой дутуу дунданууд бии 
байЬаар. Эдээн тухайда КПСС-эй 
ЦК-гэй декабрьска Пленумэй тог­
тоол соо тон зубеер хэлэгдээ.

Тус Пленум советскэ профсоюзуу­
дай саашанхи ажал-ябуулгын дай­
шалхы программа сэсэн мзргээр 
зайжа угве. Манай МТС-эй механи­
заторнууд Пленумэй шиидхэбэ- 
ринуудтэ харюу болгон шэнэ 
амжалта туйлахын тула ехэ 
дэожэлтэтэйгээр худэлжэ байна.

Т. Жигжитов, Зэдын аймагай 
Үшеөтэйн МТС-эй 

партийна эхин организациин 
секрета рь„

Ажалшад тушаа анхарал оролдолго
Ажалшадай дунда профсоюзуу­

дай ябуулдаг хүмүүжүүлгын, куль­
турно-гэгээрэлэй худэлмэри Ьайжа­
руулха, гээгдэнги Ьанал бодолтой 
эрид шууд тэмсэхэ, сүлөөтэй сагаа 
Ьайнаар унгэргэхэ тухай пропаган­
да дэлгэрүүлхэ шухала. Профсою­
зуудай органууд ажалай журамые 
саашадаа улам бэхижүүлхын тула 
бүри ехээр оролдохо, журам эбдэг- 
шэдтэй тэмсэхэдээ олониитын 
шүүмжэлэлые хараадаа абаха ёЬо- 
той гэжэ КПСС-эй ЦК-гэй Пленум 
тоолоно. Энэнь тон зүб.

Ажалшадые хүмүүжүүлхэ, ажа- 
лыень зүбөөр эмхидхэхэ хэрэгтэ ма­
най Улан-Удын модоной заводой 
профсоюзна организаци ехэхэн ду- 
туунуудтай. Жэшээлэн хэлэбэл, энэ 
жэлэй туршада манай завод ондоо 
заводууд, фа'брикануудтай мүрысөе- 
гүй байшоо. Хүдэлмэришэдые гэр 
байраар, тусхай хубсаЬаар хангаха, 
усалталгаһаа Ьэргылхэ хэмжээнүүд 
дутамагаар абтана.

Профессиональна "союзуудай ху­
дэлмэриие улам Ьайжаруулхын ту­
лада КПСС-эй ЦК-гэй Пленумэй 
тогтоолтой танилсаад, аж алш а­
дай байдал улам Ьайжаруул- 
ха хэрэгтэ Парти, Правительст- 
вынгаа ходо анхаралаа табидаг 
байЬые манай заводойхид ехэтэ 
Ьайшаана. Тиин заводойнгоо проф­
союзна комитедэй хүдэлмэриие 
улам Ьайжаруулхаар шиидээд, 1958 
ондо бусад заводуудтай социалисти­
ческэ мүрысоө эмхидхэхэ, заводтоо 
дэлгэрЬэн мурысеендэ худэлмэри- 
шэдее бултыень хабаадуулха, арад 
зоной хүсөөр барилга хэдэг дүй дүр- 
шэлые халан абаха, тус тустаа гэр 
баригшадта туЬалха, ажал тухай 
хуули сахилгада бүри Ьайнаар хи- 
налта хэхэ гэжэ шиидэнхэй.. Энээ­
ниие партийна эхин организациин 
хүтэлбэреэр бэелүүлжэ шадахабди.

Г. Егоров, Улан-Удын модоной 
заводой завкомой туруулэгшэ,

Вүри һайна-ар хүдэлжэФди
Манай леспромхозой модошод 

профессиональна союзуудай худэл­
мэри улам Ьайжаруулха тухай 
КПСС-эй ЦК-гэй декабрьска Пле­
нумэй тогтоолые ехэтэ Ьайшаан 
дэмжэнэ.

Патайн Горхондохи модо бэлэд- 
хэлэй пунктын худэлмэрилэгшэд 
тус тогтоолтой Ьайтар танилсажа 
байна. Эдэнэр социалистическэ му­
рысеендэ эдэбхи ехэтэйгээр хабаа- 
далсан, жэлэйнгээ тусэб ноябриин 
21-дэ дүүргээ Ьэн. Мүнөө жэлэй 
дүүрэтэр түсэбһеө гадуур 3 мянган 
кубометр модо бэлэдхэхэ .гэһэн шэ­
нэ уялгаяа тэдэнэр амжалтатай- 
гаар дуургэжэ байнхай.

Энэ пунктын трактористнууд 
П. Никитин, А. Оборов, электрохю- 
реевдэн В. Арефьев, шофёрнууд Д а ­
выденко, Бабинцев болон бусад 
даалгабаряа удэр бури 130— 160 
процент дуургэнэ,

Мунее эндэхи модошод КПСС-эй 
ЦК-гэй декабрьска Пленумэй тог­
тоолтой танилсаад байхадаа, проф­
союзна организачиингаа үүргые 
улам дээшэлүүлхэ, хүдэлмэрииень 
бури Ьайжаруулха, үшеө Ьайнаар 
аж аллаха гэжэ шиидэнхэй.

Ж. Жанчипов, Хориин 
леспромхозой хүдэлмэришэдэй 

комитедэй түрүүлэгшэ*

Улан-Удын судна заһабарилгын заво­
дой хүдэлмэришэн нухэр Левагин иаро- 
ходуудай котёл за^абарилга дээрэ ху- 
дэлмэрилхэ зуураа, ажалай ундэр бутээ­
сэ туйлана.

ЗУРАГ ДЭЭРЭ: А. С. Левагин.
Д. Балдановай фото.

Загаһашадай амжалта
Энэ үбэл Яруунын нуурнуудта 

мүльһэн дороһоо загаЬа барилга 
түлэг дундаа ябаж а байна. ЗагаЬа- 
шад хүдэлмэридөө түрүү дуй дур­
шэл хэрэглэнэ. Губшуурайнгаа 
доодо захые хахад метрээр ута бол- 
.гожо, нуурай оёороор ябаЬан зага- 
|Ьые барижа абаха аргатай болоо. 
Урдань загаЬашад губшуураа 
мүльһэн дээрэ .гаргажа, -баригда- 

һан загаһыень абадаг байгаа. Шэ­
нэ арга хэрэглэжэ, губшуураа 
мүльһэн доронь байлгаад, зага- 
Ьыень абадаг болоо. Иигэжэ хү- 
дэлмэрилдэг болоЬонойнгоо ашаар 
загаЬашад үдэр соо 2—3 дахин 
губшуурдаха аргатай болоо.

Нүхэр Алексеевэй бригада энэ 
түрүү дүй дүршэл хэрэглэжэ, ж э­
лэйнгээ түсэбые 'һараар уридша- 
лан дүүргээд, түсэбһее гадуур 100 
центнер загаЬа Эхэ орондоо бэлэг- 
лэбэ. Д^энэ Ьаяхан Алексеевэй бри­
гада һүүлэй хэдэн жэлдэ үзэгдее- 
гүй амжалта туйлаа. Тус бригадын- 
хид Шэлэн гэжэ нуурта нэгэ дахин 
губшуурдахадаа 316 центнер зага­
ра бариба. Иигэжэ энэ бригадын 
загаһашан бүхэн нэгэ үдэр соо тус 
бүридэе 1200 түхэриг олзо олоо.

Ехэ Ярууна гэжэ нуурта загаЬа 
барижа байһан нүхэр Залуцкиин 
бригада жэлэйнгээ түсэбые дүүр- 
гүүтэй байна. Мүн ахадүү Гри- 
(горьевтанай, Филоновой, Орловой 
бригадынхид түрүү дүй дүршэл хэ­
рэглэжэ, үдэрэйнгеө нормые холо 
үлүүлэн дүүргэнэ.

Яруунын загаЬашад гарахаяа 
байһан шэнэ жэлые ажалай бэлэ- 
гээр угтахын түлөө социалистиче­
скэ мүрьгсөендэ эдэбхитэйгээр ха- 
баадана. Мүн нүхэр Алексеевэй 
бригада жэлэй дууһатар үшөө 150 
центнер загаһа бариха гэһэн уялга 
абаһан юм. Мүнеө Яруунын зага­
Ьашад энэ хүндэтэ уялгаяа нэрэтэй 
түрэтэйг&эр бэелүүлхын түлеө орол- 
досотойгоор ажаллаЖа байна.

А. Шулунов.

СССР-эй профессиональна союзуудай худэлмэри ту­
хай KIICC-эй ЦК-гэй Пленумэй Тогтоол Улан-Удын 
«Труд» гэжэ олзоборилгын артелиин гэшнд ехэ һай- 
пгаана.

ЗУРАГ ДЭЭРЭ: артелиин комсо.чолой организациин 
секретарь нухэр Н. Брынева езрынгоо нухэдтэ 1ШС0- 
эй ЦЕтэн Пленумэй Тогтоолыо уншажа байна.

А. Мантаевай фото.

Иволгын аймагай Харганаагай 
долоон жэлэй Ьургуулиин багша 
Вера Андриановна Пилхановае Ки­
ровэй нэрэмжэтэ колхозой мал а ж а ­
лай фермэнүүдтэ ходо хаража бо- 
лохот. Тэрэ артелиин үүлтэртэ үнеэ- 
дэй фермын Ьаалишадай, мүн баһа 
отарын хонишодой дунда элдэб Ьо- 
нин асуудалнуудаар хеөрэлдеө хэ­
дэг, «Дайшалхы хуудаЬануудые» 
гаргадаг юм.

Мүнөе үеын политика тухай, ху­
дее ажахыгаа улам саашадань хүг- 
жеехэ хэрэгтэ туйлагдаЬан амжал- 
танууд тухай, СССР-эй Верховно 
Соведэй ойн баярай сессиин мате- 
риалнууд, коммунистическэ оолон 
хүдэлмэришэнэй партинуудай түлеө- 
лэгшэнэрэй Зүблеөнүүд дээрэ ба- 
талагдаЬан Деклараци, эб найрам­
далай Манифестые малшадта бурят 
хэлэн дээрэ Ьайнаар ойлгуулжа үгэ- 
нэ.

—Вера Андриановна манда ходо 
ерэжэ, Ьонирхолтой асуудалнуудаар 
хеерэлдее хэдэг, манай хүндэтэ айл- 
шан гээшэ,— гэжэ колхозой малшад 
хэлэдэг юм.

Тэрэнэй хэһэн хеерэлдеөнүүдтэ 
Ьаалишад, хонишод олоороо хабаа­
дадаг, хэлэЬэн юумыень Ьонирхожо 
шагнадаг.

Нүхэр Пилханова багша—агита­
тор байхаЬаа гадна, Бухэнэй сомо- 
ной Соведэй депутадаар Ьунгагдан- 
хай. Ажалшадай дунда ойлгуулам- 
жын худэлмэри эршэмтэйгээр 
ябуулжа, зоной дунда хүндэтэй оо- 
лонхой ю н

Л. Ринчико.

Заримдаа уншаг- 
шад газетэ абажа, 
ямар нэгэн статья 
гу, али корреспон- 
денциие уншахадаа, 
имагтал урмаа таЬараад улэдэг гээ­
шэ. «Партийна группанууд» гэЬэн 
корреспондснци «Красная Селенга» 
газетэ Ьаяхан толилоо. Энээниие 
уншагшад баЬал урмаа таЬарЬан 
байгаа бэзэ.

Статья соо партийна группануу- 
дай худэлмэриин дүршэл бодом- 
жотойгоор, гүнзэгыгеер шэнжэлэг- 
дээ, мүн хүдөөгэй коммунистнуу- 
дай үмэнэ мүнее табигдажа бай- 
Ьан шэнэ ехэ зорилгонуудые дүүр- 

' гэхын тулада парторганизацинуудай 
ямараар худэлмэрилжэ байЬан ту­
хай бэшэгдээ ёЬотой гЭжэ уншаг­
шад, илангаяа коммунистнууд лаб 
лэ хүлеэһэн байгаа бшуу.

Гэбэшье, редакци, статьягай ав­
тор партиин айкомой инструктор 
нүхэр Таранов уншагшадай найда- 
бариие харюулжа шадаагүй. П ар­
тийна группануудай хүдэлмэриин 
удха статья дотор Ьайнаар харуу- 
лагдаагуй, харин халирхайгаар 
модохи тулюураар бэшэгдэЬэн бай­
на. Бригада, фермэ болон цехүүдтэ 
партийна группа байгуулха эрхын 
парторганизацинуудта КПСС-эй 
Уставай ёһоор үгтэдэг тухай ста­
тьягай эхиндэ дэлгэрэнгыгээр бэ- 
шээд лэ удаань аймагайнгаа аж а ­
байдал тухай юрэихы үгэнүүдые 
дурдаЬан байна:

«Мүнөө жэлдэ манай партийна 
организацинуудта нёдондонойхи- 
һоо һураггүй олон саг үргэлжын, 
саг зуурын партийна группа- 
нууд байгуулагданхай... Колхоз, 
MTC-уүдэй олонхи партийна ор­
ганизацинуудта партийна груп­
пануудай байгуулагдаһан ушар 
һайшаалтай гээшэ. Совхозой 
хоёрдохи фермын партийна ор- 
ганизаиида партийна хоёр груп- 
пын байгуулагдаһанда анхарал 
хандуулхаар. Агууехэ Октябриин 
40 жэлэй ойе зрхимээр угтахын 
түлөэ дэлгэрһэн социалистичес­
кэ мүрысөөнэй дүнгөөр тус фер­
мэ совхоз соогоо түрүү һуури 
эзэлжэ ябана, Энээндэ трактор- 
но-таряан ажалай бригадада бай- 
гуулагдаһан, нүхэр Лубсановай 
хутэлбэрилдэг партийна группа 
ехэ үүргэ дүургээ».
Үйлэдбэриин Ьайн амжалта туй- 

лажа, фермын социалистическэ му­
рысеендэ түрүүлхэ хэрэгтэ тус 
партийна группын ямар үүргэ дүүр- 
гэһыень газетэ тодорхойгоор бэшэ- 
нэгүй. Иимэ юрэнхыгеер бэшэгдэ- 
;Ьэн статьяЬаа уншагша ямаршье 
туЬатай юумэ ойлгожо абахагүй 
байһаниинь лабтай.

Сэлэнгын аймагай партийна ор­
ганизаци республика соохи эгээн 
томо парторганизацинуудай нэгэн 
юм. Колхоз, совхозой фермэ, 
бригадануудта, МТС-үүдэй мастер-

Юрэнхы угэнууд 
хэндэ хэрэгтэйб

скойну.удта, предприятинуудаи це-
хүүдтэ хэдэн олон партийна группа 
байгуулагданхай. Олониитэ ажал­
шадые эмхидхэхэ, хүмүүжүүлхэ та­
лаар олон партийна организаци, 
мүн тэдэнэй партгруппанууд ехэ 
дүршэлтэй болонхой.

Партийна организацинуудай ху­
дэлмэри тухай Ьонирхолтой статья, 
нууд болон корреспонденциие ай­
магайнгаа газетын хуудаЬан дээ- 
рэЬээ оложо уншахые, мун КПСС- 
эй XX съездын шиидхэбэринүүдые, 
мяха, Ьү, тоһоной хүн бүхэндэ хүр- 
тэсын талаар CUIA-e хүсэхэ шуха­
ла зорилгые бодото хэрэг дээрэ 
тургэнеер бэелүүлгэдэ коммунист- 
нуудые, колхознигууд болон меха- 
низаторнуудые элсүүлэн эмхидхэхэ 
тухай таатай зүбшэл заабари аба- 
хые парторганизацинуудай секре- 
тарьнууд, партгруппоргнууд, ком­
мунистнууд хүсэдэг байна. Теэд 
иимэ статьянуудые газетынгээ хуу­
даЬан дээрэ олохогүйдео уншагша­
дай урмаа таһардаг байһаниинь 
лабтай ха юм.

Партийна организацинуудай. ху­
дэлмэриин шухала асуудалнууд 
тухай «Красная Селенга» газетэ 
тон үсеенеөр бэшэнэ. Партийна 
ажабайдалай асуудалаар Ьүүлэй 

дүрбэн Ьара соо оройдоол арба ша­
хуу корреспонденци газетэ толилоо,

Эдэнь гол түлэб КПСС-эй айко­
мой пленумүүд, тоосоото-Ьунгалтын 
партийна суглаанууд тухай тоосоо- 
нууд, кружогууд, политЬургуули- 
нуудай хүдэлмэри тухай информа- 
цинууд юм. Мүн партийна Ьуралса- 
лай болон гоштэчтолитическэ ху­
дэлмэриин асуудалнуудаар 2—3 
түрүү бэшэг толилогдоо. Тэрэ мүр- 
төе эдэнь удха муутайгаар, юрэн- 
хыгеор бэшэгдэнхэй. Редакци пар­
тийна организацинуудай худэлмэ­
риин дуршэл болом арга методуу- 
дые тодорхойгоор харуулдаггуй, ха­
рин тэдэнэй үмэнэ табигдажа бай­
Ьан зорилгонууд тухай унинэй мэ- 
дээжэ болоЬон юрэнхы заабаринуу- 
дые ехэнхидээ дурдаад лэ хизаар- 
ладаг байна. Партийна ажабайда- 
лые «Красная Селенга» газетэ тон 
юрэнхыгеер харуулна гэжэ сэхэ 
хэлэхээр байна.

Партийна организацинуудай 
аж ал худэлмэриие гүнзэгыгеер, али 
бүхы талаЬаань харуулха, хүдеө 
ажахые саашадань хүгжеөхэ 36-.' 
рилгонуудые амжалтатайгаар дээ- 
шэлүүлхын тулее тэмсэлдэ тэдэнэй 
дайшалхы шадабариие дээшэлүүл- 
хэ гээшэ манай хэблэлэй шухала 
зорилгонуудай нэгэн болоно. «Кра­
сная Селенга» газетэ энэ зорилгоёо 
үшеел муугаар дүүргэнэ.

СССР-эй б о л о н  П о л ь ш ы н  а р а д у у д а й  
ажадүүгэй жанм х а р м л с а а е  с а а и ! а д а н ь  

бэхижүүлхын түлт
Советско-польско хана барисаанай Общество байгуулагдаба

Советско-польско хани барисаа­
най Обществын СССР-тэ байгуулаг- 
даһан ушарта зорюулагдаЬан суг­
лаан Москвада декабриин 24-дэ бо­
лоо. Хариин гүрэнүүдтэй культурна 
холбоо харилсаа тогтоохо Бухэ- 
союзна обществын (ВОКС) зал соо 
Российска Федерациин, Украинын, 
Белоруссиин, Литвын болон бусад 
союзна республикануудай пред- 
приятинуудай, колхозуудай, эмхи 
зургаануудай, ниитын организаци­
нуудай түлеелэгшэд суглараа.

Сугларагшадай дунда— Польшын 
Арадай РеспубликаЬаа СССР-тэ 
байдаг Элшэн сайд Тадеуш Гедэ, 
Польшын посольствын худэлмэри­
лэгшэд, Москвагай дээдэ Ьургуули- 
нуудта Ьуража байЬан Польшын 
студентнэр байлсаа.

СССР-тэ советско-польско хани, 
барисаанай Общество байгуулха 
тухай, мун тэрэнэй дүүргэхэ зорил­
гонууд тухай элидхэл П. П. Л оба­
нов хээ.

Сугларагшадта халуунаар угтаг- 
дан, СССР-тэ байдаг Польшын 
Элшэн сайд Тадеуш Гедэ үгэ хэлээ.

СССР-тэ польско-советскэ хани 
барисаанай Общество байгуулха

тухай резолюци суглаанда хабаа- 
дагшад нэрьемэ альга ташалгаар 
баталан абаа.

Удаань Обществын правлениин 
гэшүүд Ьунгагдаа. Правлениин со- 
ставта 39 хүн ороо.

Тэрэ үдэртее шэнэ обществын за ­
седани боложо, правлениип түрүү- 
лэгшээр П. П. Лобанов нэгэн дуу- 
гаар Ьунгагдаба.

КПСС-эй Леминградска горкомой 
секретарь А. П. Бойкова, искусство- 
ведениин доктор, профессор И. Ф. 
Бэлза, уранзохёолшо Ванда Васи­
левская, уранзохёолшо А. Т. Венц- 
лова, ниитын ажал-ябуулагша С. С. 
Дзержинская, КПСС-эй МК-гэй 
секретарь О.И. Демянцева, Совет­
скэ Союзай Маршал И. С. Конев, 
поэт Максим Танк, РСФСР-эй ара­
дай уранзурааша Н. Б, Томский, 
Моссоведэй Гүйсэдкомой Түрүүлэг- 
шын орлогшо 3. В. Миронова, поли­
тическэ болон научна эрдэм дэлгэ- 
рүүлхэ Бүхэсоюзна обществын 
Правлениин түрүүлэгшэ академик 
М. Б. Митин гэгшэд Правлениин 
түрүүлэгшын орлогшодоор Ьупгаг 
даа.

(ТАСС).

УКРАМНСКА ССР 1958 ОНОЙ ВСХВ-гэй КАНДИДАТ БОЛОБО
Хүдей ажахые хугжеехэ хэрэгтэ 

амжалта туйлаЬанайиь тулее, ороо- 
Ьо таряа, мяха, Ьу, сахарна свёкло, 
ундэгэ болон нооЬо 1957 ондо ехээр 
абажа, гүрэндэ тушааһаиайнь тү- 
леө Бүхэсоюзна хүдөө ажахын выс- 
тавкын главна комитет Украинска 
ССР-ые, тэрэшэлэн Сталинска, 
Днепрпетровско, Запорожско, Ки-

евскэ, Харьковска, Винницкэ, Одес- 
скэ болон Полтавска областьнуу- 
дые 1958 ондо выставкэдэ хабаада­
ха кандидат болгожо баталаад, хун­
дэлэлэй дипломуудаар шлгнаа.

Хмельницкэ область 1958 ондо 
выставкэдэ хабаадаха кандидадаар 
баталагдаад, нэгэдэхи шатын днп- 
ломоор шагнагдаа. (ТАСС).

Б Т М Б Э Р С Э Г  Д Э Л Х Э Й Е  Т О Й Р О Г Ш О  Х Э М Э Л  
О Ц О Н  У  У Д А  Й  Я Б А Д А Л  Т У Х А Й

Декабриин 26-да үглөөнэй 6 час- һуулээр, мур урда широтагай 0 бо­
та хоёрдохи хэмэл одон бумбэрсэг лон 30 градусам хоорондо наранай 
дэлхэйе 744 дахин тойроо. Мун эгэ гарахын урда тээ, уулэгуй СЭЛ МЭГ 
туршада ирууш ы н хэмэл одон 1256 байраа һаан хоё хэмэл одые 
дахин дэлхэйе тоироһон байна.

Хойто широтагай 32 ба 47 граду- миин нюДвеР г а р а ж а  болохо юм. 
сай хоорондо наранай ороһоной (ТАСС).

ТАРБАГАТАЙН АЙМАГАЙ „СОВЕТСКАЯ РОССИЯ" КОЛХОЗ МҮНӨӨ 
ЖЭЛ 100 ХОНИН БҮРИҺӨӨ 162 ХУРЬГА АБАА

Д. Чимитовэй фото.

толилогдобо

3 1 3  ХОНИДТО Ш А А Р  АНХАРАЛ
Энэ колхозой

☆

ВҮРИҺӨ0 
АБААВДИ

170 ХУРЬГА

ЗУРАГ ДЭЭРЭ: эхэ хонид зелёпко эдижэ байна.

Түлгэдые һайнаар харууһалха
Хонидойнгоо тоо толгойе түргэнөөр олош оруулж а, бу­

ри ехэ нооһо хайш алдаг болохын тул ада  эхэ хонидые 
хурьган байхаһаань эхилээд зүбеор харууһалха, түлж үүл- 
хэ гээшэ ехэ удхаш анартай.

Б и  456  толгой эмэ түлгэ мүнөө харууһалж а байн- 
хайб. Х урьгадай дүрбэн һаратай  болохоһоо хойшо хурь- 
гаш анһаа туш ааж а абадагбдн. Тэдэпээ xaha саг соонь 
һайн тэж ээлээр  эдеэлүүлж э, уһал ж а, байры ень ходо сэ- 
бэрлэж э байдаг гээшэб. Зунай  сагта хонид бэлш ээридэ 
эртэ гаргагдадаг, хотондоо орой оруулагдадаг. Бэлш ээ- 
реэ хэды  хэһэг болгожо хубаагаад , тунга эдеэлсэтэй га- 
зары нь дахуулж а, тургэ тургэн һэлгуулж э байгаад адуул- 
даг байнаб. Хонидые дураарнь уһалаад , саг саг­
тань хуж арлуулаад  байхада хоолдо һайн, таргаластай  
байдаг.

Зун даа м яхаж аһан , таргалһан  эхэ хонид убэлдоош ье 
хушоо алдадаггуй. Хуйтэиэй буугаагуйдэ хорёо хотоёо 
һайса дулаалдаг, заһадаг, үбһэ тэж ээлы ень ш эрэж э 
асардагбди.

Мүнөө тулгэн хонин бухэндэ 0,5 килограмм һайхан уб- 
һэ, 900  грамм һолоомо, 1 килограмм зелёнко, 1 кило­
грамм набш аһата тэж ээл, 8 грамм тэж ээлэй  дабһан угтэ­
нэ. Ү глоөгүүр, удэш элэн үбһэ тзж зэл  эдю улээд, удэры нь 
таряанай  поли дээрэ адуулнаб. Ү дэрынь хоёр дахин у!да- 
лагдана.

Тулгэдөо тобир тарганаар ондо оруулаад, ш энэ ж элдэ 
искусственна үрэж үүлгэ хэж э .-.хурьгалуулха, олон хони­
дые хэнзэлуулхэ зорилготойб. *

М. Н ечкнн, хонишон. 
------------------------ *  i f  --------------------- -

ЗУРАГ ДЭЭРЭ: (зуун rapliaa) 1. Хонид бэлшээридэ гаража ябана.2. Ахалагша хонишон Василий Петрович Емельянову

Би гурбадахи ж элээ хурьгаш анаар аж аллаж а байнаб. 
(айшан гэжэ хурьгады е зүбөөр харууһалха, эдеэлүүлхэ, 
грж үүлхэ тухай зарим тэды дурш элтэй болооб.

Мүнөө ноябрь, декабрь һарануудта убэлэй эртын 378 
ш з э  хурьгад абтаад. хоролтогуйгоер кош арно-базова ар- 
аар тулж үүлэгдэж э байна.

Х урьгалһан хонид хурьгатаяа хамта тулигдэдэггуй бан- 
оада, тусгаар таһаг соо табан удэр байлгагдана. Тиигээд 
юри хоноторыпь 3 0 — 50 эхэ хонидые хурьгатайнь бүлэг 
!улэгеөрнь томо клеткэнууд соо ам яарлан байлганабди. 
!аашадаа хурьгадай эхэеэ Ьайса танндаг, томохон боло- 
:одо бүришье олоорнь бүлэг болгожо харууһалхада таа- 
,'амжатай.

Хурьгадай гараад, хори хоноторынь мэнэ мэиэ болоод 
1Э эхыень хүхүүлжэ, хэрбээ эхынгээ һүндэ сададаг- 
;үй байгаа һаань, унеэнэй һү угж аж а байха 
Шотой. Н арай хурьгадта бүлеэдхзгдэһзн yha 
[улгахада болоно. Х урьгадые арбаад хонохотойиь 
асуу боро эдеэндэ һургаиабди. Үдэртөө нэгэ хурьганда 
100— 1 0 0  грамм һагш адаһа, дура зоргоорнь үбһэ, зелён- 
», иабш аһата тэж ээл хобоо кормуш ка соо хэж э угтэдэг. 
Пун тэж ээлэй дабһа, модоной хоо, голой ш ара шабар 
щюулхэдэ эдсэмгэй болодог. Хобоо тэбшэ соо худа- 
■ай yha саг ургэлж э хэжэ байдагбди.

Томо болоһоншье хурьгад һүннндөе эхэтэеэ хонодог. 
(дэртоо эхэ хонидые здеэлүүлхэ, уһалха, бэлш ээхэ үедэ 
урьгад эхэһээ һалгаагдадаг. Д улаан үдэр хурьгад газаа 
юрёо соо гаргагдадаг байна.

Н эгэш ье хурьга гарзалуулаигүй, һайнаар түлж үүлхы н 
үлее ш армайн оролдохоб. Тингэбэл бүхы бригадаараа 
баһан уялгака амж алтатайгаар дүүргэж э ш адаха байна- 
1ди.

М. Емельянова, хурьгаш ан.

:|Ц: ____________________  ☆

хонишодой бэшэгуүд, тэдэнэй ажал тухай энэ хуудаһанда
☆ ☆ д?.

Ороондо ороһонһоонь хойшо эхэ хонидто тусгаар 
анхарал табижа, тус бүрииень ходо адаглажа, ,со- 
собой харууһалжа байдагбди. Илангаяа түрэхэ дү- 
тэлһэн хонидые амяарынь илгажа, уужам далда 
байлгадаг, нэмэлтэ тэжээл үгэдэг, һүниндее ходо 
эрьежэ байдаг гээшэбди. Дулаан игаабари үдэрэй 
болоходо хотоёо тойруулан бэлшээдэг, сэбэр агаар- 
та ябуулдаг -байнабди.

Хурьгалһанайнь һуүлээр табан хоногой туршада 
һайхан үбһэ, овёс дураарнь угтэдэг байна. Нарай 
бэетэй байһан эхэ хонидые бүлеэдхэгдэһэн уһаар 
уһалхада һайн. Сааш адаа хурьгалһан хонид хори 
хонотороо хорёодо байлгагдана. Үдэртөө хорёоһоо 
гаргажа, ая соонь сэбэр агаарта ябуулдаг, ойр 
зуурахана дүтэ тонрон бэлшээдэгбди.

Үбэлдеө һара бүридэ эхэ хонидто тусхай рацион 
табигдадаг. Жэшээлбэл, энэ декабр)ьда хүхүүли бэ­
шэ хонин бүридэ үдэртөө 0,5 килограмм үбһэ, 400 
грамм һолоомо. 400 грамм зелёнко, 800 грамм наб- 
шаһата тэжээл, 8 грамм тэжээлэй дабһан угтэнэ. 
Хүхүүли хонин бүридэ 1 килограмм үбһэн, 500; 
грамм һолоомо, 1,5 килограмм зелёнко, 400 грамм; 
концентрат, 500 грамм набшаһата тэжээл, 10 грамм 
дабһан хүртэнэ. Тиихэдэ түрэхэ дүтэлһэн хонидi 
удэртөө 2,5 килограмм үбһэ, 200 грамм һолоомо, | 
300 грамм зелёнко, 300 грамм концентрат, 12 грамм ' 
дабһа эдинэ.

Эхэ хонидые, илангаяа хурьгалһаи хонидые һай- 
наар эдеэлүүлхэһээ гадна дулаан, хуурай, хажуу : 
талаһаа һайса дулаалагдаһан байрада байлгаха : 
шухала. Хурьгалһан хонидой клеткэ,. таһалгануу-: 
дые үглөе бухэндэ сэбэрлэжэ, һолоомо дэбдихэ- 
рынь шэнэлжэ, сэбдэг хүйтэн газарынь малтан хая- 
жа байдагбди.

Тэнхээ тамир муутай эхэ хонидые, хурьгадые 
Наин тэжээл дээрэ амяарлан байлгажа тордидог, 
хуушан хушэ шадалдань оруулдаг гээшэбди.

Эхэ хонидто онсо анхарал хандуулжа, эрхимээр 
харууһалхада өэдэргэн, томо, нооһо һайнтай хурь­
гад абтадаг байһыень бодото ажал дээрэ мэдэр- 
нэбди.

Д. Емельянова, хонишон.

«Хонин ажалые саашадаа хүгжеөхэ, нооһо абал- 
je дээшэлүүлхэ тухай» КПСС-эй ЦК-гэй, СССР- 
i Министрнуудэй Соведэй Бэшэгтэй танилсажа, 
шин ажалай ехэ ашаг олзотой байһаниие гунзэ- 
агөөр мэдэрээ һэм.
Манай колхозойхид урда жэлнүүдтэ хони 
«эбэрилхэ хэрэгтэ биратайгаар анхаралаа таби- 
аггүй, энээнэй удхашанарые һайса мэдэрээгүй, 
шмэһээ энэ талаар шухала хэмжээ-ябуулгануу- 
ые бэелүүлээгуй байгаа. Харин 1957 онһоо эхилжэ 
они үсхэбэрилгэдэ ёһотой анхарал табигдадаг бо-
оо гээшэ.
Энэ жэлдэ хонин бүриһөе 3,3 килограмм хайша- 
агдажа, гурэндэ 27 центнер һайн шанартай нооһон 
ушаагдда. һүүлэй мэдээгээр хамтадаа 531 эхэ 
энинһоо 904 хурьган абтаад байна. Энэмнай 100 
(э хонин бүриһөө 170 хурьган абтаһан болоно.
Энэ зарим тэды амжалта хайшан гээд туйлагдааб 
зхэдэ иимэ. Нёдондо зун хонид бэлшээридэ һай- 
аар адуулагдажа, хүшэтэй тарганаар үбэлжзлгэ- 
з оруулагдаа юм. Тиигээдшье урда жэлэйхидэ 
рходоо хонидто үбһэ тэжээл ехээр бэлдэгдэһэн, 
амар эртэ хорёо хотомнай заһабарилагдаһан, ду- 
аалагдаһан байна.
Тиигэжэ 1957 оной январь, февраль h a рада бүхы 

ониднай хурьгалжа, 100 хонин бүриһөө 100 хурьга 
бтаа һэн. Удаань тэдэнээ июнь, июль Парада хоёр- 
охёо ороондо оруулжа, ноябрь, декабрь һарын 
уршада 350 хэнзэ хурьгадые абаабди. Юрэдөе жэ- 
рй дурбэн сагта хонидые тобир тарган байлгаад, 
гондо орохо, хурьгалха уедэнь оролдосотой һай- 
аар, зүбөэр харууһалаад байбал, гараһан хурьгад 
оролтодошье оронгүй түлжэхэ, хонид олоор 
энзэлхэ байна.
Хориин аймагай улаан одонойхидой уряалые тон 

|б  дээрэ тооложо, саашадаа колхозойнгоо хонин 
урэгые улам олошоруулхын түлөө тэмсэхэбди. 
958 ондо зуун эхэ хонин бүриһэө 170 хурьга аба- 
а арга боломжо манда бии/

В. Емельянов,
ахалагша хонишон.

ЗУРАГ ДЭЭРЭ: хопишод хурьгадые боро эдеэндэ Ьурга- 
а байна.

1эгэшье хурьга гарзалуулхагүйн 
түлөө

Тарбагатайн центрһээ баруул- 
жаа гушаад модоной газарта аж ал­
ша бухэриг зонтой Дээдэ Жэрэм 
гэжэ нютаг оршодог. Хэдыхэн ж э­
лэй саада тээ тэндэ хоёр багашаг 
колхоз байһанаа томодхогдожо, 
мүн©ө «Советская Россия» колхоз 
болонхой. Энэ колхозойхид һүүлэй 
уедэ ниитынгээ ажахые улам саа­
шадань хүгжеөхэ, малайнгаа ашаг 
шэмые дээшэлуулхэ талаар зарим 
тэды амжалта туйлаа.

СССР-эй Верховно Соведэй ойн 
баярай сессиин Хандалга бэшэг­

тэй, мүн коммунистическэ, худэлмэ­
ришэнэй партинуудай түлөөлэгшэ- 
нэрэй зүблеөнүүдэй Декларацитай, 
эб найрамдалай Манифесттэй тэн- 
дэхи колхознигууд, малшад гунзэ- 
гыгөөр танилсажа, улам эршэ хү- 
сэтэйгеөр ажаллана.

һүүлэй үедэ илангаяа хонин аж а­
лаа түргөөр хүгжөөхэ хэрэгтэ горь- 
той анхарал табидаг болоо.

— Бидэ урда жэлнүүдтэ хони 
үсхэбэрилгые ёһотойгоор эрхилдэг- 
гуй байгаа гээшэбди. Харин һүүлэй 
уедэ бусад һалбаринуудта орходоо 
хонин ажалай ехэ ашаг олзотой 
байһыень туруу колхоз, совхозуу­
дай жэшээ дээрэһээ хаража, энэ 
шухала һалбарида анхаралаа ехээр 
табидаг болообди,—гэжэ колхозой 
түрүүлэгшын орлогшо Иван Про- 

■ копьевич Пестерев хөөрэнэ.
Энэ колхоз мүнеө хамтадаа 2360 

толгой, тэрэ тоодо 1700 эхэ хонид- 
той. 1960 оной эсэстэ хонидойнгоо 
тоо толгойе 6 м ян гад а хургэхэ, тии­
хэдээ хонидоо гол түлэб нарин ба 
нарибтар нооһотой болгохоор кол­
хозойхид хараална.

Энэ түсэбые бодото дээрэнь бэе- 
лүүлхын тула хонидоо жэлдээ хоёр 
түрүүлжэ, хэнзэ хурьгадые хони­
шод олоор абажа эхилээ. Ажахын 
энэ жэлэй туршада колхоздо дунда 
зэргээр 100 эхэ хонин бүриһэө 162 
хурьган- абтаба. Мун нооһо абалга 
недондо жэлэйхидэ орходоо дээшэ- 
лүүлэгдээ.

Колхозой 1-дэхи комплексно бри­
гадын эхэ хонидой отарынхид бүри- 
шье ехэ амжалта туйлаа. Тус ота­
рынхид хонин бүриһөө 3,5 кило­
грамм Hooiho хайшалжа, гурэндэ 27 
центнер нооһо тушаагаа. Мүнвө 100 
эхэ хонин бүриһоө 170 хурьга 
абаад, тобир тарганаар түлжүүл- 
жэ байнхай. Ахалагша хонишон 
Василий Петрович Емельяновай 
отарада хонишоноор тэрэнэй баса­

гад Домна Васильевна, хурьгаша­
наар Мария Васильевна Емелья­
нова хүдэлнэ. Эндэхи хурьга, түл- 
гздые дуршэлтэй хонишон Михаил 
Степанович Нечкин харууһална.

Василий Петрович Емельянов 
жэшээтэ ‘һайн ажалайраа ганса 
колхоз соогоо бэшэ, харин аймаг, 
республика дотороо алдаршанхай. 
Арба гаран жэлдэ таряан ажалай 
бригадираар худэлөө, олон жэлдэ 
хониной фермые даагшааршье 
ябаа.

—Колхозой ямаршье худэлмэри- 
дэ ябахадаа ажалайнгаа онол ар- 
гыень богонихон болзор соо шуда- 
лан мэдэжэ, түрүү зэргэдэ гараад 
лэ байдаг ‘һубэлгэн бэрхэ хүн юм, 
—гэжэ нютагаархиниинь тэрээн ту­
хай дэмы хэлсэдэггүй.

Нухэр Емельянов хоёрдохи ж э­
лээ .ахалагша хонишоноор ажалла- 
ха зуураа хонидые харууһал- 
ха, эдеэлүүлхэ, түлжү\'лхэ баян 
дүй дуршэлтэй болоо.

Хонидойнгоо жэлэй дүрбэн сагта 
ходо тарган, нооһо һайтай, үдэсэтэй 
байдаг тушаа Василий Петрович 
иигэжэ хэлэбэ:—Юуншье тиимэ 
хүндэ үзэгдөөгүй юумэ бидэ хэжэр- 
хихэ һэмнайб даа. Гансал ажалдаа 
унэн зүрхэнһее хандаад, алхам бү- 
хэндөө дүршэл шадабаряа арьбад- 
хан, усэд шангаар оролдоод ябабал 
хүн ямаршье ажалда амжалта туй­
лаха бшуу,

Зундаа һайн эдеэлсэтэй, yha ху- 
жараар элбэг бэлшээридэ гэгээ 
орохоһоо эхилжэ, удэшэлэн орой 
болотор эхэ хонидоо адуулдаг. Үдэ- 
рзй халуунда тэдэнээ һүүдэртэ, го­
лой, нуурай эрьедэ тиирүүлдэг, 
ямаршье сагта хонидто эдюулхэ 
тэжээлэй дабһатай байдаг.

Убэлжэлгэдэ намар эртэ байха- 
һаа хойшо һайса бэлдээд, хорёо 
хотоёо заһаад, хуйтэнэй буугаагуй­
дэ үбһэ тэжээлээ газаагаа асараад, 
уһалха газараа бэлдээд байдаг зан­
шалтай. Хуйтэнэй тулажа ерэхэдэ 
хонидоо сошордоонгүй, убһэ тэ­
жээл, таряа талханай зүйл элбэ- 
гээр эдюулээд, минеральна тэжээ­
лээр дутаангүй, xaha саг соонь 
уһалаад байдаг. Саһа багатай ж эл­
дэ үбэлдөө хожом болотор хонидоо 
бэлшээридэ ябуулдаг.

Шадал хушэ һайнтай хонидоо 
искусственна аргаар ороондо оруул­
жа, убэлэй һарануудта хурьгалуул- 
даг, тиигээд ноябрь, декабрь һара- 
нуудта хэнзэлүүлхээр хонидоо 
июнь, июль һарада урэжүүлдэг 
юм. Тарган, һайн харууһанда бай-

һанһаа мүнөө хэнзэлээдшье байха­
даа эхэ хонидынь арбаад-хорёод 
хоноод лэ отондо орожо байна. 
Энэ ушарта һайн үүлтэрэй шэлэг- 
дэмэл хусанууд табигдана. Эдэ ху- 
сануудаа амяарынь байлгажа ха- 
рууһалагдана.

Энэ отарада абтаад байһан 378 
хэнзэ хурьгад ‘ дорюун, оөдэргэн, 
шэрхинүуд, хоролтотүйгөөр тэн- 
жэжэ байна. Тус отарын хонишод 
булта, хэниннь хэншье гэшэгуй, 
бэе бэедээ туһалалсаад, эбтэй 
эетэйгээр худэлжэ, ажалай жэшээ 
харуулна.

Мүн энэ колхозой ахалагша хо­
нишон Иван Иванович Черновой 
бригада нухэр Емельяновай ота- 
рынхидтай ана мана ябалсана. Энэ 
бригада мүнөө үедэ 100 хонин бү- 
риһөө 160 хурьга абаад байнхай.

һаяш аг «Советская Россия» кол­
хоздо Тарбагатайн аймагай бухы 
колхозуудһаа хонишод сугларжа, 
эндэ үнгэргэгдэһэн тусхай зүблөон- 
дэ хабаадаа.

Хонидые жэлдээ хоёр түрүүлхэ, 
нооһо абалгые д ээш эл ^ л х э  тухай 
хонишод зүбшэн хэлсээд, дүй дүр- 
шэлөө андалдан абалсаба. Энэ 
колхозой хонишодой ажалтай зуб- 
лөөндэ хабаадагшад танилсаа. Тэн­
дэ улаан одонойхидой уусхэл ха­
луунаар дэмжэгдэжэ, аймагай хо­
нишод 1958 ондо 100 хонин бури- 
һөө 150 хурьга түлжуүлхэ уялга 
абаа.

Тиихэдэ «Советская Россия» кол­
хозой хонишод улаан одонойхидой 
уусхэлые ехэтэ * һайшаан, ерэхэ 
жэлдэ J00 хонин бүриһөө 155 
хурьга абахаар шиидээ. Энэ уял­
гаяа амжалтатайгаар бэелүүлхын 
тулада хонндтоо ерэхэ жэлдэ 2 
центнер хахад үбһэ, 2,5 центнер 
зелёнко, 1 центнер һолоомо, 20 
килограмм концентрат тус колхоз 
бэлдэхэ байна. Мун нэгэ худаг 
урэмдэгдэн малтагдаха, 500 хони­
ной байра шэнээр баригдаха юм.

Хориин аймагай «Улаан Одон» 
колхозой хонишодой уусхэлые 
Тарбагатайн аймагай хонишод 
бодото ажал дээрээ бэелүүлжэ 
эхилээ. Социалистическэ мүрысөө- 
нэй эршэ хүсэн улам үргэнөөр дэл- 
гэржэ, хонишон бухэн хэзээ хэзээ- 
нэйхиһээ оролдосотойгоор аж алла­
жа байна.

Д. Чимитов, манай 
тусхай корр.

ЗУРАГ ДЭЭРЭ: хурьгашан Мария Емельянова хурьгадаа сэбэр агаарта гаргаад байна.

Республикын зүгышэдэй семинар

Республикын хүдөө ажахын 
нэгэ жэлэй . 'һургуулиин бай- 
шан соо колхозууд, совхозуу­
дай зугышэдэй семинар боло­
жо. хамтадаа 60 шахуу хун 
хабаадаа. Тэдэндэ худөө аж а­
хын мэргэжэлтэд лекци. элид- 
хэлнүүдые уншаһан, түрүү 
зүгышад өеһэдынг&ө дүй дүр- 
шэл тухай хөөрэһэн байха юм. 
'Жэшээлхэдэ, зү|гын тэжээл 
улам элбэгжуүлхэ, хабартаа 
зугын бүлые яажа олон бол­
гохо тухай, намар-үбэлэй үедэ 
зүгынүүдые хайшан гэжэ тэ- 
жээхэ, тоо буридхэл ба тоосоо

хэхэ гэхэ мэтэ асуудал­
нуудаар лекцинүүд уншагдаа. 
Мүн республикын түрүү зүгы- 
шэн, Баргажанай аймагай 
«Гигант» колхозой гэшүүн ну­
хэр Толстихин, Түнхэнэй ай- 
магай Сталинай нэрэмжэтэ 
колхозой зүгышэн А. М. Гу­
ляев болон бусад дуй дуршэл 
тухайдаа һонирхолтойгоор 
х&өоэжэ үгөө.

ЗУРАГ ДЭЭРЭ: Түнхэнэй
аймагай Сталинай нэрэмжэтэ 
колхозой зүтышэн А. М. Гу­
ляев хөэрэжэ 'байна.

Е. Ринчинова.

Вагоншодой амаралтын удэшэ
Улан-Удын вагон­

шодой бүлэн.эрэй 
амаралтын үдэшэ ту- 
мэрзам а й х и д а й 
клубта һаяха:; бо­
лоо. Профсоюзай бо­
лон комсомолой ор­
ганизацинууд эр- 
тээнһээ энээндэ бэ- 
лэдхэһэн байгаа.

Гоё һайханаар хуб- 
салһан хүнүүд клуб­
та сугларжа эхилбэ. 
Слесарь Семен И ва­
нович Тушминцев 
һам гантаяа ,басаган- 
таяа, үнинэй худэл­
мэришэн Николай 
Кондратьевич По-

чанскии, харуул- 
дааша Петр Сергее­
вич Погудин болон 
бусад булэнэртэеэ 
ерэбэд. Мүн залуу- 
шуулшье суглараа.

Научна болон по­
литическэ эрдэм дэл- 
гэруулхэ бухэсоюзна 
обществын Бурят- 
Монголдохи отделе- 
ниин гэшүүн нухэр 
Булнаев инаг дуран, 
гэр булэ тухай лекци 
уншаба. Лекцидээ 
бодото жэшээ олоор 
хэрэглэхэдэнь, зон 
ехэтэ һонирхожо 
шагнаһан байна.

Тумэрзамша д а й 
клубай эдэбхитэдэй 
табиһан концерт ха- 
руулагдаа. Тэрэнэй 
һүүлээр хатар, тан­
ца, элдэб наадан 
боложо, хугжэмэй 
аялга, хүхюун сог- 
той энеэдэ зуугаа 
орой болотор, хо- 
луур зэдэлжэ бай­
гаа һэн.

Иимэ һонирхолтой 
удэшэ уе үге эмхид- 
хэжэ байбал һайн 
һэн гэлдэһээр ху­
нууд гэртээ бусаба.

В. Иванов.

Х И Л Ы Н  С А А Н А Һ А А

Тобшо мэдээсэлнүүд

300 үнеэнһээ 303 тугая абаба
Яруунын аймагай 

«Путь социализма» 
колхозой малшад 
байгша ондо 100 
унеэн бүриһөо 100 
тугал абаха, тугал- 
нуудаа гарза хорол- 
тогүйгоөр түлжуүл- 
хэ, эбэртэ бодо ма- 
лаа улам олошо- 
руулха зорилго та- 
бижа, шангаар
аж аллаа  юм.

Энэ колхоз мунөө 
түл абаха жэлэйнгээ 
тусэб, мун социалн- 
сгическэ уялгаяа 
дуургэжэ, 300 унеэн- 
һээ 303 тугал абаад, 
бурин бутэн тэнжээ- 
гээ. Жэлэй эсэс бо­
лотор үшөө 35—40 
тугал абтахаар ху- 
леэгдэнэ.

Колхозой Хунды 
гэжэ газарта байдаг 
һаамхай үмеэчэн 
фермын һаалишан 
нухэр Ц. Д. Цырен- 
жапова даалгагда- 
жа үгтэһэн 15 үнеэд- 
һээ 16 тугал абгжа 
түлжүүлээд, жэлэй

эсэс болотор үшөө 
дүрбэн ү.нез түрүүл- 
х:.еэ байна. ДО.үч ><ол- 
Xi.-joft түрүү һ'.али- 
шад К, Д. Жиг г и ­
това, Ц. X. Доржие- 
ва гэгшэд 15 — 15 
унеэдһээ I "— 15 ту­
гал абапхай Байг­
ша оной декабрь In- 
рын эсэс бо«!отор 
үшеө гурба-гурба;! 
учеэ тугаллуулха 
ICM.

Тул абалгаар ии- 
м* амжалта яа.ча 
туйлаабта гэжз- эн­
дэхи малшадһ^а 
асуухада:

—Манай холхс- 
зойхид мал аж алдаа 
ехэ аихарал хан- 
дуулдаг. Үбһэ тэ­
жээл элбэгээр бэл- 
дэгдэнэ. Малай бай­
ра таарамжатайгаар 
түхе э р э г д э н х э й .  
Малшадайшье куль­
турна болон ажаһуу- 
далай эрилтэнүүд 
дүүрэиээр хангаг- 
дана, Тиигэжэ жэл 
бури малайнгаа тоо

толгой улам олошо 
руулха, ашаг шэ­
мыень дээшэлуулхэ 
һайн арга боломжо- 
тойбди,— гэжэ тэдэ­
нэр харюусадаг.

Үнэхөерөөшье, энэ 
колхоздо малай ха- 
рууһалга, эдеэлуул- 
гэ жзлһээ жэлдэ 
һайжарна. Үнеэдээ 
тобир тарган байл- 
гажа, хаһа сагтань 
ороондо оруулаад, 
абтаһан тугалнуу- 
даа тулигдэдэггуй 
байрада тэнжээхэ 
шэнэ онол арга хэ­
рэг лэнэ. Тэдэнээ зу- 
боер эдеэлуулдэг, 
харууһалдаг болоо.

Эндэхи малшад 
ерэхэ жэлдэ 100 
унеэн бүриһөө 100 
тугал абаха, зарим 
үнеэдээ хоёр дахин 
тзгаллуулха, абта- 
һан тулнуудээ кэгэ- 
шье гарза хоролто- 
гуйгөөр ондо оруул­
ха уялга абанхай.

В. Байбородин.

О Сэлэнгын аймагай Карл М арк­
сы н нэрэмжэтэ колхозой хонишон 
Дари-Базар Доржиевай отарынхид 
энэ жэлдэ 920 толгой хонинһоо тол­
гой бүриин 4 —4 килограмм нооһо 
хайшалба. Тиин отарыцхид ганса 
нооһо тушаалгаһаа колхоздоо 200 
мянган тухэригэй олзо оруулаа.

А. Бадмаев.
О Сэлэнгын совхоз хирпиисын 

завод барижа, ашаглалгада оруул- 
ба. Тэрэ заводынь жэл соо миллион 
хирпиисэ гаргаха аргатай.

В. Цыренжапов.
О За кйменай аймагай Цакирай 

дунда һургуулида шатараар мүрьг 
сөөн болоо. Хоёр неделиин турша­
да үргэлжэлһэн мурысеөнэй дүнгүү- 
дэй ёһоор 10-дахи классай һурагша 
Аюшеев түрүү һуури эзэлжэ, һур- 
гуулиин чемпион болоо.

Д. Будаев.
О Ахын аймагай «Улаан мал­

шан» колхозой .гзшүүд Д. С. Сыб- 
денов, Б. Д. Мунконов гэгшэд мэр-

гэн ангуушад гэжэ суурхадаг юм. 
Тиин тэрэ хоёр богонихон сагай ху­
гасаа соо агнаха зуураа 16 'булга, 
300 хэрмэ бариһан байна.

А. Галсанов.
О Зэдын аймагай Ленинэй нэ­

рэмжэтэ колхозой ДОСААФ-эй эм­
хи ниитын хүдэлмэри һайнаар 
ябуулна. Тэндэ мэргэн буудагшадаЛ 
кружок эмхидхэгдээд, автомадаар 
ташуур буугаар буудалгын һорёог 
унгэргэгдэнэ. һ аяар  эндэ мотоцик- 
листнүүдэй кружок эм.хидхэгдэхэнь.

Д. Санданоз.
О Курумканай аймагай библио 

текэдэ Хоца Намсараевай «Үүрэй 
толон» цэжэ романаар уншагшадай 
конференци үнгэргэгдэбэ. Элидхэ- 
лэй һүүлээр уншагшад Хлебникова, 
Лыткина, Воронина, Тыхеева, Бу­
даева ба бусад үгэ хэлэһэн байна. 
Конференци ехэ һонирхолтойгоор 
үнгэрөө.

В. Будаев.

Корейн Драдай Демо- 
кратическа Республи­

ка. Ковон-Чансон ме­
рой хоорондохи элек- 
трифицированнэ тумэр 
замай лини барижа 
дуургэгдэхэсэ байна. 
Энэ линиин утань 38 
километр юм. Тэндэ 
хоёр элсктроподстанци 
баригдаа. Удаадахи оной 
январькаа эхилэн, по- 
сзднууд эндэ саг ур­
гэлжэ ябажа эхилхэнь.

ЗУРАГ ДЭЭРЭ: шэнэ
' замые зубшуулан,
электригууд элсктриче- 

стнын дамжаха провода 
татажа байна.

ТАСС-зй фотохронико.

Үндэр т р а а л т а  хутэлбэрилэгш эд хэлеээ хэхэ еһотон

Монголой ерээдүйн мэргэжэлтэд

ОТТАВА, декабриин 2-1. (ТАСС). 
Зуу зэбсэг хуряаха уласхоорондын 
гүгшүүрилтэ шанга байда- 
'ые һуларуулха тухай ундэр ту- 

п&алта хутэлбэрилэгшэд уулзажа, 
хэлеээ хэхэ ёһотой гэһэн бодол ые 
чанадын олониитэ улам ехээр дэм- 
жэжэ байна. Н. А. Булганинай бэ- 
шэгүүдтэ, мүн СССР-эй Верховно 
Соведэй сесси дээрэ II. С. Хрущев 
А. А. Громыко хоёрой хэлэһэн үгэ- 
нүүд соо хэлэгдэһэн дурадхалнууд 
тон наринаар зубшэн хэлеэгдэжэ, 
тэдээндэ тодорхой харюу угтэхэ 
ёһотой гэжэ Канадын политическэ 
шэнжэлэгшэд, мүн ниитын элитэ 
ажал-ябуулагшад, тэрэ тоодо ур­
дань Канадыи Гадаадын хэрэгүү

но. Буу зэбсэг хуряаха тухай асуу­
далые зубшэн хэлеэхын тулада 
ООН-эй онсо сесси зарлаха тухай 
дурадхал ехэ туһатай байна. Юун­
дэб гэхэдэ. энэ шухала асуудалаар 
дэлхэйн олон гүрэнүүдэй ямар ha- 
намжа барим талдагын ь хаража 
узэхэ арга олдохо байна бшуу гэжэ 
«Ситизен» газетэ бэшээ.

Гад а а д ы н х э р э г ү ү д э й м им истр н үу- 
дэй зүблөрс зарлаха тухай НАТО- 
гэй дурадхалые аоахаһаа арсаад, 
энээн эй орондо ООН-эй онсо cec.ii 
зарлаха гэжэ Громыко Хрущев хоё­
рой дурадхаһан ушар Советскэ 
Союзтай хэлеээ хэхэһээ баруун оро­
нуудай арсаха шалтаг болохогуй 
ёһотой гэжэ «Оттава Джорнэл» га-

дэй министр банһаи Пирсон тооло-I зетэ бэшээ.

Советскэ промышленна выставкые Аргентинын 
зон ехээр һонирхон харана

вильониие орожо хараа. Энэнь бу­
сад павильонуудта ороһон хүнүүдэй 
тоодо орходоо хэдэ дахин ехэ. Ме­
талл отолдог станогуудые, дизель-

БУЭНОС АЙРЕС, декабриин 24. 
(ТАСС). «Ясимьентос Петролифе- 
рос Фискалес» гэжэ Аргентинын 
гурэнэй нефтиин компани Аргенти- 
нэдэ уласхоорондын промышленна 
выставкэ эмхидхээ юм. Тэндэ бай- 
һан советскэ павильондо Аргенти­
нын хүн зон айхабтар олоороо ерэ- 
жэ харана. Табан үдэрэй туршада 
40 мянга шахуу хүн советскэ пя-

нүүдые, нефть а б ада г түхеэрэлгэ- 
нүүдые мэргэжэлтэд ехээр .һонир^?,. 
харана. Мун советскэ экскаватор- 
нуудай, илангаяа «Э-652» гэжэ экс- 
каваторай худэлхые хун зон һонир- 
хон харана ха.

Дэмж эмээр у у с х э л
һаяхан Сэлэнгын МТС-эй дирек- 

ци харьяата колхозуудайнгаа хони- 
шодые суглуулжа, 40 часай про- 
граммаар семинар үнгэргөө. Үбэл- 
дөө хони хурьгалуулха, хурьгадые 
кошарно-базова аргаар түлжүүлхэ 
тухай, мун хони уехэбэрилгын бусад 
гол шух'ала асуудалнуудаар семи­
нар дээрэ МТС-эй мэргэжэлтэд лек- 
цинүудые уншаһан байна. МТС-эй 
главна зоотехник нухэр Вяткин, аха- 
лагша ветеринарка врач нухэр Бур­
кин сугларагшадта ойлгосотойгоор 
лекцинуудые уншаха зуураа, хурь­
галха хонидые харууһалха, хурьга­
дые элдэб үбшэнһөө һэргылхэ асуу- 
далнуудта гол анхаралаа хандуу- 
лаа.

Мун туруу хонишод Шаланов, 
Дамбиев, Цыренов гэгшэд өөһэдын- 
гоо отарануудта эртын хурьга аба­
жа түлжүүлдэг, хурьгатай хонидые 
яаж а эдеэлүүлдэг, харууһалдаг 
тухайгаа дэлгэрэнгыгээр хөөрэжэ 
үгэбэ.

Семинарта хабаадагшад 18 парт- 
съездын, Тельманэй нэрэмжэтэ, 
«Путь Ильича» колхозуудай хони­
ной отарануудаар ябажа, тэндэхи 
хонишодой ажал худэлмэритэй та- 
нилсаһан, дуй дүршэлэө андалдаһан 
байна.

И. Кондратьев.

Трактор заһабарилгын 
т ү р ү ү ш ү ү л

һүүлэй үедэ Хэжэнгын машинно- 
тракторна станциин заһабарилаг- 
шадай дунда социалистическэ мү- 
рысөөн улам хүсэтэйгөер дэлгэржэ 
байна. Энэ мүрысөөндэ т у м э р ш э  
дархан А. Коробенко түрүүлжэ 
ябана. Энэ нүхэр үдэрэйнтөө нор­
мые 200 процент хүрэтэр һайн ша- 
нартайгаар дүүргэдэг. Мун меха­
низаторнууд Батоцыренов, Д ам ба­
ев, Цыбжитов болон -бусад һайн 
жэшээ харуулна.

Ц. Дамбаев.

Залуу  барилгашан
Борис Буянтуев нёдондо Кяхтын 

интернат-һургуулиин 8-дахи класс 
дүүргээд, парти, правительствын 
уряагаар Кяхтын совхоздо ажал- 
ла.хаа ошоһон юм. Барилгын бри- 
гадын мэргэжэлтэй дархан Эрды- 
неевэй хүтэлбэреэр худэлмэрилжэ, 
богонихон сагай хугасаа соо модо- 
шо дархан болоһон Борис үдэр 
бухэндэ даалгабаряа 120— 150 про­
цент хурэтэр дүүргэнэ.

Ч-Ц. Цыбиков.

Э Ы Э Э Н И И Е  М Э Д Э Н Э  Г Ү т ?•
☆ 70 жэл ажаһууһан 

хүнэй 23 жэлынь ур- 
гэһэ нойртонь, 13 ж э­
лынь хөерэлдөөндэ, б 
жэлынь эдеэлхэдэнь, 
1,5 жэлынь нюур га­
раа угаахадань унтэр- 
дэг юм.

☆ Дэлхэй дээрэхи бу­
хы бодосуудһаа ртуть 
бром хоёр шэнгэн зандаа 
байдаг. Бусадынь булта 
газ ,гү, али хатуу бодо- 
сууд болодог.

☆ Газарай хүдэлөөе 
тэмдэглэхэ түрүүшын 
арга 2 мянган жэлэй

саада тээ Хитадта бии 
болоһон байгаа. Чжан 
Хэн гэжэ эрдэмтэ луу 
тухай үльгэр соо хэлэг- 
дэдэгэй ёһоор 8 луугай 
дүрсэ хээд, тэдэнэй 
амандань нэгэ нэгэ мон- 
сог һуулгаһан байгаа. 
Тэдэ луунуудаа ж а аха н 
модон торхон дээрэ йуул- 
гаад, доронь амаа ан- 
гайһан 8 баха туулгаар 
хэжэ табиһан юм. Тор- 
хын досоо талада маят­
ник табигданхай ‘байгаа. 
Газарай хүдэлхэдэ али

нэгэ луугай аман соохи 
монсогынь унажа, доодо 
таладахи бахын ама руу 
унадаг байба. Иигэжэ 
газарай али зүгһеө хү- 
дэлһые тодорхойлдог 
һэн.

☆ Атомай ядрогой 
хуби болохо нейтрон ехэ 
хүндэ шэгнүүртэй юм. 
Тэрэниие сайн халбага 
соо хээ хада, энэ хал'ба- 

^гань 210 миллион тонно
шэгнүүртэй болохо бай­
гаа.

☆ Нэгэ тонно булад

үйлэдбэрилхын тула 270 
тонно уһан хэрэгтэй бо­
лодог юм.

☆ Нефтиие хара ал- 
тан гэжэ нэрлэдэг. Энэн- 
шье тон зүб. Нефтьгүй- 
гөөр мүнөө үеын индуст- 
ри нэгэшье үдэр байжа 
шадахагуй юм. Тиихэтэй 
хамта, нефтьһээ элдэб 
зүйл: вазелин, глицерин, 
парфюмернэ тоһон, хара 
гуталин, саб сагаан па­
рафин, тол гэхэ мэтэ та­
рана.

Монголой Арадай Республи­
кын гурэнэй ажахынууд ба 
нэгэдэлнүүд олон һалбаритай 
аж ал эрхилдэг болоод, мэргэ- 
жэлтэдые бэлдэжэ байна. һая- 
хан Монголһоо манай Улан- 
Удэдэ 11 хун хүдөө ажахын 1 
жэлэй һургуулида һуралса- 
хаар ерэбэд. Тэдэнэй тоодо \ 
Ара Хангайн аймагай «Улаан 
Туг» .гэжэ нэгэдэлэй гэшүүн 
Дарисурэн, Туб аймагай «Зүүн 
бурэн» гэжэ гурэнэй ажахын 
түлөөлэгшэ Чимид, Булган ай­
магай «Энгэд толгой» гэжэ гу­
рэнэй ажахын худэлмэрилэгшэ 
Доржисурэн, Чойбалсанай ай­
магай «Баян уулын» холбоо 
нэгэдэлэй гэшүүн— Шараб,
Хүбсэгэл аймагай түлөөлэгшэ 
Санжажаб бии.

Эдэ нүхэд хүдөө ажахын 1 
жэлэй һургуулида һуралсажа, 
сад таригшадай, зугы уехэг- 
шэдэй мэргэжэл шудалжа 
байна.

ЗУРАГ ДЭЭРЭ: Монголой
ерээдүйн мэргэжэлтэд хэ- 
шээлдээ байна.

Е, Иванова.

Е л ү ү р т э й  б о л о б о
Цакирай дунда һургуулиин һу- 

рагшад воскресник эмхидхэжэ, 
аятай зохид катогтой болобо. Тэдэ­
нэр Зэдэ гол дээрэ таатай газар 
шэлэн олоод, саһыень хамажа, хон- 
хор янхар газарынь тэгшэлэн, уһа 
адхаһан байна.

Мүнөе һурагшад сүлөөтэй сагтаа 
елүүр дээрээ һолжоржо наадана.

Д. Будаев.

С нрпин х и л э  д»»р;> И зр а и л и и и  с э р э г  х о р о т о  
я б у у .1га  хдн »

ДАМАСК, декабриин 25. (ТАСС), [эхилһэн байна. Хоёр талаһаа 10 ми- 
Израилиин сэрэг Сиряин сэрэгтэ i нутын туршада буудалдаан болоо. 
эсэргүү хорото ябуулгаяа ургэлжэ-1 Аш-Шериа мурэнэи баруун эрьедэ 
лүүлһээр гэжэ Сириин армиин к о - | тодхогдоһон пулемёдон сирпинхнд 
мандовани хэблэлэй түлөөлэгшэдтэ j руу буудажа байха уедэнь, Израи-

лиин сэрэгшэд һөөргөө сухарипанмэдээсээ. Израилиин хилын харуул- 
шад декабриин 24-нэй удэшэлэн Си­
риин газар руу нэбтэрэн ороо. Си- 
риинхид бидэниие харажархиба гэ­
жэ мэдэхэдээ, тэДэнэр буудажа

байна. Сириин сэрэгэй Ьэргымжэтэй 
I байһанай ашаар лэ энэ муухай хсг 
j рото ябуулга саг дары усадхагдаһан 
байна гээшэ. Сириин талаһаа нэгэ 

1 хун шархатаа.

А л ж и р та  с э р э г  дайн ү р гэл ж эл һ ө ө р
гэй хэды хүнэй алуулһан тухай мэ- 
дээн үгтэнэгүй.

Франциин сэрэгэй засагаархид

ПАРИЖ , декабриин 25. (ТАСС). 
Алжирай бүхы газар дээрэ Фран­
циин сэрэгэй болон Алжирай нацио-
нально-сүлөөрэлгын армиин хоо- | бүхы Алжир дотор полициин ябуул 
рондо эрид шанга тулалдаанууд 1 даг ажалые шангадхажа байна. 
үргэлжэлһөөр. Буир гэжэ нютагһаа Аюулгуйе хамгаалха сэрэг Алжир 
зуун урдуур декабриин 24-дэ клан- i городто нэмэгдэжэ асарагдаа. Го- 
гаяа шанга тулалдаан болоо. Гэндэ род ородог бухы харгынуудта яба- 
А л ж и р а й  28 хун алуулаа. Кабилиин | Нан автобусуудые, трамвай болон 
шадар Алжирай армиин 15 хүн, \ троллейбусуудые, солдадууд болон 
Сиди-Окба городой шадар 10 хун полициинхид тогтоон<о, нэгжүүл 
ами наһаяа алдаа. Франциин сэрэ-1 хэнэ.

А м ш а р а  а г е и т е г п в ы п  ж.эдээсэл  
ДЖАКАРТА, декабриин 25. лаар АнҮлиин үгэһэн харюуе Ин-

(ТАСС). Голланднин сэрэгэй ко- 
рабльнуудые Сингапурта байхыень 
Англиин правительство зүбшөөһэн 
байгаа. Энэ ушарые буруушаан, 
Индонези Англиин правительствода 
хандаһан байна. Теэд энэ асууда-

донезиин правительство хангалта- 
гүй гэжэ тоолоо.

«Юрэнхы дүримэй ёһоор, Голлак- 
диин суднануудай Сингапурта бай­
хыень хорижо шадахагуй байна- 
бди» гэжэ Англиин правительство 
харюусаһан байгаа.

Япондо ГЭМ.ШЭ ябадал улам. олошорно
ТОКИО, декабриин 25. (ТАСС). 

Байгша ондо Япондо гэмтэ ябадал 
айхабтар олошороо. Энэ жэлэй тур­
шада 1511 элдэб гэмтэ ябадал, тэрэ 
тоодо алалдаан, дээрмэдэлгэ, хү-

сөөрөе эдлэлгэ хэгдэһэн байна гэжэ 
мэдээсэгдэнэ. Илангаяа залуушуул 
гэмтэ ябадал олоороо хэнэ гэжэ 
хэблэл тэмдэглэнэ.

Л м ерикы н  сам олёт 
б утаран  унаба

НЬЮ -ЙОРК, декабриин 24. 
(ТАСС). Тусхай радарна аппарату- 
ратай Америкын далайн-сэрэгэй 
флодой 4 мотортой самолёт декаб­
риин 23-да бутаран унаа.

24 сэрэгэй алба хаагшадай һуу- 
гаад ябаһан энэ самолёт Оаху гэжэ 
аралһаа 25 миль хойгуур (Гавай:ка 
аралнууд) далай руу унашоо.

Японой х ү н  ЗОНОЙ ТОО

ТОКИО, декабриин 25. (ТАСС). 
Байгша оной октябриин Гдэ Япо­
ной хун зоной тоо 91.100 мянга 
болоо гэжэ «Хоккайдо Симбун» 
газетэ мэдээсэнэ.

